
Монгол Улсын Их Хурлын 2022 оны ээлжит бус чуулганы 

Төсвийн байнгын хорооны 01 дүгээр сарын 30-ны өдөр

/Ням гараг/-ийн хуралдааны товч тэмдэглэл


Төсвийн байнгын хорооны дарга Ч.Хүрэлбаатар  ирц, хэлэлцэх асуудлын дарааллыг танилцуулж, хуралдааныг даргалав. 
Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу өндөржүүлсэн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Төсвийн байнгын хорооны дарга Ч.Хүрэлбаатар, Улсын Их Хурлын гишүүн Г.Амартүвшин, Б.Жавхлан, Б.Пүрэвдорж, Д.Тогтохсүрэн, Г.Тэмүүлэн, Б.Чойжилсүрэн нар “Их эзэн Чингис хаан” танхимд биечлэн, бусад гишүүд MyParliament программ болон цахим хуралдааны программыг ашиглан Байнгын хорооны хуралдаанд цахимаар оролцов. 
Хуралдаанд ирвэл зохих 19 гишүүнээс 12 гишүүн цахим хуралдааны программын ирцэд бүртгүүлж, 63.2 хувийн ирцтэйгээр хуралдаан 12 цаг 09 минутад Төрийн ордны “Их эзэн Чингис хаан”  танхимд эхлэв. 

Чөлөөтэй: Ж.Батсуурь, С.Ганбаатар, Л.Мөнхбаатар, Ц.Сандаг-Очир;

Эмнэлгийн чөлөөтэй: Д.Өнөрболор.

Улсын Их Хурлын гишүүн Ш.Адьшаа, С.Амарсайхан, Б.Бат-Эрдэнэ нар хуралдаанд оролцов.


Нэг.Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төсөл /Засгийн газар 2022.01.28-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Б.Жавхлан, Хөдөлмөр, нийгмийн хамгааллын сайд А.Ариунзаяа, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга Ж.Ганбат, мөн яамны Төсвийн хөрөнгө оруулалтын газрын дарга Ч.Чимидсүрэн, Хөгжлийн санхүүжилтийн газрын дарга И.Батхүү, Санхүүгийн бодлогын газрын дарга Б.Сүх-Очир, Хууль, эрх зүйн газрын дарга З.Энхболд, Төсвийн нэгтгэлийн хэлтсийн дарга Г.Золбоо, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Өрийн удирдлагын хэлтсийн дарга Б.Одонтуяа, Макро эдийн засгийн бодлогын хэлтсийн дарга Ж.Ганбаяр, Зээл, тусламжийн хэлтсийн дарга Б.Анар, Төсвийн хөрөнгө оруулалтын газрын ахлах мэргэжилтэн Ж.Дэлгэржаргал, мөн газрын төслийн зөвлөх Р.Хангал, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Бодлого, төлөвлөлтийн газрын дарга А.Хишигбаяр, Нийгмийн даатгалын ерөнхий газрын дарга Д.Зоригт нар “Их эзэн Чингис хаан” танхимд биечлэн, Байгаль орчин, аялал жуулчлалын сайд Б.Бат-Эрдэнэ, Уул уурхай, хүнд үйлдвэрийн сайд Г.Ёндон, Эрүүл мэндийн сайд С.Энхболд, Хууль зүй, дотоод хэргийн яамны Төрийн нарийн бичгийн дарга П.Сайнзориг нар цахимаар тус тус оролцов.


Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ё.Энхсайхан, мөн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн Төсвийн байнгын хороо хариуцсан референт Г.Нарантуяа, Хяналт шалгалт, үнэлгээний газрын Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу нар байлцав.

Төслийн үзэл баримтлалын талаар илтгэлийг Сангийн сайд Б.Жавхлан танилцуулав.


Илтгэлтэй холбогдуулан Улсын Их Хурлын гишүүн Ш.Адьшаа, Б.Бат-Эрдэнэ, Ч.Хүрэлбаатар нарын тавьсан асуултад Сангийн сайд Б.Жавхлан, Хөдөлмөр, нийгмийн хамгааллын сайд А.Ариунзаяа, Сангийн яамны Төрийн нарийн бичгийн дарга Ж.Ганбат нар хариулж, тайлбар хийв.

Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төслийн асуудлаар 14 цаг 00 минут хүртэл завсарлага авах тухай мэдэгдэж, уг асуудлаар завсарлага авав. 

Хуралдаан 12 цаг 46 минутад түр завсарлаж, 17 цаг 13 минутаас үргэлжлэв.
Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн Улсын Их Хурал дахь Монгол Ардын намын бүлгээс авсан завсарлага дууссан талаар мэдэгдэв./17:19/
Байнгын хорооны дарга Ч.Хүрэлбаатар Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг гар өргөж явуулах горимын санал гаргав.

Ч.Хүрэлбаатар:  Горимын саналыг дэмжье гэсэн санал хураалт явуулъя.
Зөвшөөрсөн:
11
Татгалзсан:

  0
Бүгд:


11
100 хувийн саналаар горимын санал дэмжигдлээ.

Ч.Хүрэлбаатар: Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төслийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:
11
Татгалзсан:

  0
Бүгд:


11
100 хувийн саналаар дэмжигдлээ.

Байнгын хорооноос гарах санал, дүгнэлтийг Байнгын хорооны дарга Ч.Хүрэлбаатар Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 17 цаг 23 минутад хэлэлцэж дуусав. 
Хоёр.Монгол Улсын 2022 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай хуулийн төсөл /Засгийн газар 2022.01.28-ны өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Б.Жавхлан, Хөдөлмөр, нийгмийн хамгааллын сайд А.Ариунзаяа, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга Ж.Ганбат, мөн яамны Төсвийн хөрөнгө оруулалтын газрын дарга Ч.Чимидсүрэн, Хөгжлийн санхүүжилтийн газрын дарга И.Батхүү, Санхүүгийн бодлогын газрын дарга Б.Сүх-Очир, Хууль, эрх зүйн газрын дарга З.Энхболд, Төсвийн нэгтгэлийн хэлтсийн дарга Г.Золбоо, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Өрийн удирдлагын хэлтсийн дарга Б.Одонтуяа, Макро эдийн засгийн бодлогын хэлтсийн дарга Ж.Ганбаяр, Зээл, тусламжийн хэлтсийн дарга Б.Анар, Төсвийн хөрөнгө оруулалтын газрын ахлах мэргэжилтэн Ж.Дэлгэржаргал, мөн газрын төслийн зөвлөх Р.Хангал, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Бодлого, төлөвлөлтийн газрын дарга А.Хишигбаяр, Нийгмийн даатгалын ерөнхий газрын дарга Д.Зоригт нар “Их эзэн Чингис хаан” танхимд биечлэн, Байгаль орчин, аялал жуулчлалын сайд Б.Бат-Эрдэнэ, Уул уурхай, хүнд үйлдвэрийн сайд Г.Ёндон, Эрүүл мэндийн сайд С.Энхболд, Хууль зүй, дотоод хэргийн яамны Төрийн нарийн бичгийн дарга П.Сайнзориг нар цахимаар тус тус оролцов.


Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ё.Энхсайхан, мөн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн Төсвийн байнгын хороо хариуцсан референт Г.Нарантуяа, Хяналт шалгалт, үнэлгээний газрын Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу нар байлцав.


Төслийн үзэл баримтлалын талаар илтгэлийг Сангийн сайд Б.Жавхлан танилцуулав.

Илтгэлтэй холбогдуулан Улсын Их Хурлын гишүүдээс асуулт, санал гараагүй болно.
Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг гар өргөж явуулав.

Ч.Хүрэлбаатар: Монгол Улсын 2022 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай хуулийн төслийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:
10
Татгалзсан:

  0
Бүгд:


10
100 хувийн саналаар дэмжигдлээ.

Байнгын хорооноос гарах санал, дүгнэлтийг Байнгын хорооны дарга Ч.Хүрэлбаатар Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 17 цаг 27 минутад хэлэлцэж дуусав. 
Гурав.Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2022.01.28-ны өдөр өргөн мэдүүлсэн, хоёр дахь хэлэлцүүлэг/ 

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Б.Жавхлан, Хөдөлмөр, нийгмийн хамгааллын сайд А.Ариунзаяа, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга Ж.Ганбат, мөн яамны Төсвийн хөрөнгө оруулалтын газрын дарга Ч.Чимидсүрэн, Хөгжлийн санхүүжилтийн газрын дарга И.Батхүү, Санхүүгийн бодлогын газрын дарга Б.Сүх-Очир, Хууль, эрх зүйн газрын дарга З.Энхболд, Төсвийн нэгтгэлийн хэлтсийн дарга Г.Золбоо, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Өрийн удирдлагын хэлтсийн дарга Б.Одонтуяа, Макро эдийн засгийн бодлогын хэлтсийн дарга Ж.Ганбаяр, Зээл, тусламжийн хэлтсийн дарга Б.Анар, Төсвийн хөрөнгө оруулалтын газрын ахлах мэргэжилтэн Ж.Дэлгэржаргал, мөн газрын төслийн зөвлөх Р.Хангал, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Бодлого, төлөвлөлтийн газрын дарга А.Хишигбаяр, Нийгмийн даатгалын ерөнхий газрын дарга Д.Зоригт нар “Их эзэн Чингис хаан” танхимд биечлэн, Байгаль орчин, аялал жуулчлалын сайд Б.Бат-Эрдэнэ, Уул уурхай, хүнд үйлдвэрийн сайд Г.Ёндон, Эрүүл мэндийн сайд С.Энхболд, Хууль зүй, дотоод хэргийн яамны Төрийн нарийн бичгийн дарга П.Сайнзориг нар цахимаар тус тус оролцов.


Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ё.Энхсайхан, мөн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн Төсвийн байнгын хороо хариуцсан референт Г.Нарантуяа, Хяналт шалгалт, үнэлгээний газрын Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу нар байлцав.


Төсвийн төслийн танилцуулгыг Сангийн сайд Б.Жавхлан танилцуулав.

Байнгын хорооны дарга Ч.Хүрэлбаатар Аюулгүй байдал, гадаад бодлогын байнгын хороо, Байгаль орчин, хүнс, хөдөө аж ахуйн байнгын хороо, Боловсрол, соёл, шинжлэх ухаан, спортын байнгын хороо, Ёс зүй, сахилга хариуцлагын байнгын хороо, Инновац, цахим бодлогын байнгын хороо, Нийгмийн бодлогын байнгын хороо, Төрийн байгуулалтын байнгын хороо, Үйлдвэржилтийн бодлогын байнгын хороо, Хууль зүйн байнгын хороо,  Эдийн засгийн байнгын хороо, Төсвийн зарлагын хяналтын дэд хорооноос ирүүлсэн санал, дүгнэлтийг сонссонд тооцох талаар горимын санал гаргав.
Ч.Хүрэлбаатар: Горимын саналыг дэмжье гэсэн санал хураалт явуулъя.

Зөвшөөрсөн:
10
Татгалзсан:

  0
Бүгд:


10
100 хувийн саналаар горимын санал дэмжигдлээ.

Танилцуулга болон Байнгын хороодын санал, дүгнэлттэй холбогдуулан Улсын Их Хурлын гишүүн Б.Пүрэвдорж, Г.Тэмүүлэн, Ч.Хүрэлбаатар нарын тавьсан асуултад Хөдөлмөр, нийгмийн хамгааллын сайд А.Ариунзаяа хариулж, тайлбар хийв.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг гар өргөж явуулав.
Нэг.Зардал нэмэгдүүлэх саналыг, зардал бууруулах саналтай хамтатган гаргах санал:
Ч.Хүрэлбаатар: Улсын Их Хурлын гишүүн Ч.Хүрэлбаатар, Г.Амартүвшин, Д.Тогтохсүрэн, Г.Тэмүүлэн, Б.Чойжилсүрэн нарын гаргасан, 1.Нийгмийн даатгалын сангаас олгох өндөр насны тэтгэврийг 2022 оны 02 дугаар сарын 01-ний өдрөөс эхлэн нэмэгдүүлэх зорилгоор Хөдөлмөр, нийгмийн хамгааллын сайдын 2022 оны төсвийн Нийгмийн даатгалын санд олгох татаасыг 310.1 тэрбум төгрөгөөр нэмэгдүүлэх, энэ санхүүжилтийг дараах зардлуудыг бууруулах замаар эх үүсвэр гарган санхүүжүүлэх. Үүнд:

1.1.Эрүүл мэнд, Онцгой байдлын салбар, халамж, тэтгэвэр, тэтгэмж, цалин хөлс, зээлийн хүүгийн төлбөрөөс бусад бүх зардлыг 15.4 хувиар бууруулахтай холбогдуулан 217.1 тэрбум төгрөгөөр урсгал зардлыг бууруулах;

1.2.Улсын төсвөөс санхүүжин хэрэгжих хөрөнгө оруулалтын төсөл, арга хэмжээний 2022 онд санхүүжих дүнг саналын томьёоллын хавсралт 1-д тусгагдсанаар буюу нийт 63.0 тэрбум төгрөгөөр бууруулах;

1.3.Гадаад зээл, тусламжаар санхүүжих төсөл, арга хэмжээний санхүүжилтийг дараа онуудад үргэлжлүүлэн хийхээр тооцож, уг санхүүжилтийг 30.0 тэрбум төгрөгөөр бууруулах гэсэн саналыг дэмжье гэсэн санал хураалт явуулъя.
Зөвшөөрсөн:
10

Татгалзсан:

  0

Бүгд:

           10

100 хувийн саналаар дэмжигдлээ.
Хоёр.Дүнд нөлөөлөхгүй санал:
          
Ч.Хүрэлбаатар: 2.Улсын Их Хурлын гишүүн Х.Булгантуяагийн гаргасан, Төслийн 1 дүгээр хавсралтын XII.2.25-д тусгагдсан “Нийтийн эзэмшлийн орон сууцны гадна фасадны засвар /Улаанбаатар, Баянзүрх дүүрэг, 3 дугаар хороо, 1, 2, 51 дүгээр байр, хэрэгжих хугацаа 2022-2023 он, төсөвт өртөг 1,100.0 сая төгрөг, 2022 онд санхүүжих дүн 650.0 сая төгрөг” гэсэн төсөл, арга хэмжээг төслөөс хасаж, төслийн 1 дүгээр хавсралтын XII.2.26-д тусгагдсан “Нийтийн эзэмшлийн орон сууцны гадна фасадны засвар /Улаанбаатар, Баянзүрх дүүрэг, 7 дугаар хороо, 2, 30, 31 дүгээр байр, хэрэгжих хугацаа 2022-2023 он, төсөвт өртөг 1,000.0 сая төгрөг, 2022 онд санхүүжих дүн 600.0 сая төгрөг” гэсэн төсөл, арга хэмжээний төсөвт өртгийг 2,100.0 сая төгрөг, 2022 онд санхүүжих дүнг 1,250.0 сая төгрөг болгон дүнд нөлөөлөхгүй өөрчлөлт хийх гэсэн саналыг дэмжье гэсэн санал хураалт явуулъя.
Зөвшөөрсөн:
10

Татгалзсан:

  0

Бүгд:

           10

100 хувийн саналаар дэмжигдлээ.

3.Улсын Их Хурлын гишүүн Г.Тэмүүлэнгийн гаргасан, Төслийн 1 дүгээр хавсралтын XYIII.1.39-д тусгагдсан “Хөдөөгийн алслагдсан 5 багийн төвийн 30-45 кВт - нарны цахилгаан станц /Архангай, Тариат сум, Алтаад, Мөрөн баг, Өндөр-Улаан сум, Азарга баг, Ихтамир сум, Бугат, Хөхнуур баг, Жаргалант сум, Хоолт баг/, хэрэгжих хугацаа 2022-2022 он, төсөвт өртөг 500.0 сая төгрөг, 2022 онд санхүүжих дүн 500.0 сая төгрөг” гэсэн төсөл, арга хэмжээний нэрээс “, Мөрөн” гэснийг хасах гэсэн саналыг дэмжье гэсэн санал хураалт явуулъя.
Зөвшөөрсөн:
10

Татгалзсан:

  0

Бүгд:

           10

100 хувийн саналаар дэмжигдлээ.
4.Улсын Их Хурлын гишүүн Б.Чойжилсүрэн, Б.Пүрэвдорж нарын гаргасан, Төслийн 1 дүгээр хавсралтын XYII.3.8-д тусгагдсан “Загвар хоршоод, орон нутгийн хөгжлийг дэмжих тоног төхөөрөмж /Увс/, хэрэгжих хугацаа 2022-2024 он, төсөвт өртөг 3,000.0 сая төгрөг, 2022 онд санхүүжих дүн 1,090.0 сая төгрөг” гэсэн төсөл, арга хэмжээний нэрийн “тоног төхөөрөмж” гэснийг “барилга” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн:
10


Татгалзсан:

  0

Бүгд:

           10

100 хувийн саналаар дэмжигдлээ.
5.Улсын Их Хурлын гишүүн Ч.Ундрамын гаргасан, Төслийн 1 дүгээр хавсралтын XIII.1.3.31-д тусгагдсан “Ерөнхий боловсролын сургуулийн физикийн лабораторийн тоног төхөөрөмж /Сэлэнгэ/” гэсэн төсөл, арга хэмжээний “физикийн” гэснийг “физик, хими, технологийн” гэж өөрчлөх гэсэн Боловсрол, соёл, шинжлэх ухаан, спортын байнгын хорооны дэмжсэн саналыг дэмжье гэсэн санал хураалт явуулъя.
Зөвшөөрсөн:
10

Татгалзсан:

  0

Бүгд:

           10

100 хувийн саналаар дэмжигдлээ.
6.Улсын Их Хурлын гишүүн С.Одонтуяагийн гаргасан, Төслийн 1 дүгээр хавсралтын XII.1.94-д тусгагдсан “Ард Аюушийн өргөн чөлөөний гэрэлтүүлэг /Улаанбаатар, Баянгол дүүрэг, 13-р хороо/, хэрэгжих хугацаа 2022-2022 он, төсөвт өртөг 520.0 сая төгрөг, 2022 онд санхүүжих дүн 520.0 сая төгрөг” гэсэн төсөл, арга хэмжээний “13 дугаар хороо” гэснийг хасах гэсэн Нийгмийн бодлогын байнгын хорооны дэмжсэн саналыг дэмжье гэсэн санал хураалт явуулъя.
Зөвшөөрсөн:
10

Татгалзсан:

  0

Бүгд:

           10

100 хувийн саналаар дэмжигдлээ.
7.Улсын Их Хурлын гишүүн С.Одонтуяагийн гаргасан, Төслийн 1 дүгээр хавсралтын XII.2.29-д тусгагдсан “Нийтийн эзэмшлийн орон сууцны засвар /Улаанбаатар, Баянгол дүүрэг, 1 дүгээр хороо, 47/1 дүгээр байр, 4 дүгээр хороо, 4, 5, 6, 7 дугаар байр/, хэрэгжих хугацаа 2022-2022 он, төсөвт өртөг 500.0 сая төгрөг, 2022 онд санхүүжих дүн 500.0 сая төгрөг” гэсэн төсөл, арга хэмжээний “1 дүгээр хороо, 47/1 дүгээр байр, 4 дүгээр хороо, 4, 5, 6, 7 дугаар байр” гэснийг “4 дүгээр хороо 05, 06, 07 дугаар байр, 5-р хороо Эрэл 47/1, 47/2, 47/3-р байр, 17-р хороо Ганти 40-р байр, Ганти 40B байр” гэж өөрчлөх гэсэн Нийгмийн бодлогын байнгын хорооны дэмжсэн саналыг дэмжье гэсэн санал хураалт явуулъя.
Зөвшөөрсөн:
10

Татгалзсан:

  0

Бүгд:

           10

100 хувийн саналаар дэмжигдлээ.

8.Улсын Их Хурлын гишүүн С.Одонтуяагийн гаргасан, Төслийн 1 дүгээр хавсралтын XII.1.109-д тусгагдсан “Иргэдэд зориулсан ногоон орчин, тохижилт /Улаанбаатар, Баянгол дүүрэг, 6 дугаар хороо/, хэрэгжих хугацаа 2022-2023 он, төсөвт өртөг 1,000.0 сая төгрөг, 2022 онд санхүүжих дүн 680.0 сая төгрөг” гэсэн төсөл, арга хэмжээний “6 дугаар хороо” гэснийг хасах гэсэн Нийгмийн бодлогын байнгын хорооны дэмжсэн саналыг дэмжье гэсэн санал хураалт явуулъя.
Зөвшөөрсөн:
10

Татгалзсан:

  0

Бүгд:

           10

100 хувийн саналаар дэмжигдлээ.
9.Улсын Их Хурлын гишүүн Б.Бат-Эрдэнийн гаргасан, Төслийн 1 дүгээр хавсралтын XY.1.1.57-д тусгагдсан “Хэнтий аймгийн Норовлин сумаас Дорнод аймгийн Баян-Уул сум чиглэлийн хатуу хучилттай авто зам, 71 км /Хэнтий, Норовлин сум, Дорнод, Баян-Уул сум/” гэсэн төсөл, арга хэмжээний “71 км”  гэснийг “68.3 км” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн:
10

Татгалзсан:

  0

Бүгд:

           10

100 хувийн саналаар дэмжигдлээ.

Гурав.Бусад санал:

Ч.Хүрэлбаатар: Улсын Их Хурлын гишүүн Ч.Хүрэлбаатар, Г.Амартүвшин, Д.Тогтохсүрэн, Г.Тэмүүлэн, Б.Чойжилсүрэн нарын гаргасан, Төсөлд тусгагдсан урсгал болон хөрөнгийн зардал, татааст өөрчлөлт оруулахаар гаргасан саналын томьёололтой уялдуулан улсын төсөв болон Нийгмийн даатгалын сангийн төсөв, төсвийн ерөнхийлөн захирагч нарын төсөвт хийгдэх өөрчлөлт, хуулийн төслийн дугаарлалт, эдийн засгийн ангилал, хэрэгжих хугацаа, төсвийн ерөнхийлөн захирагч хооронд холбогдох өөрчлөлтийг тусгах гэсэн саналыг дэмжье гэсэн санал хураалт явуулъя.
Зөвшөөрсөн:
10

Татгалзсан:

  0

Бүгд:

           10

100 хувийн саналаар дэмжигдлээ.

Байнгын хорооноос гарах санал, дүгнэлтийг Байнгын хорооны дарга Ч.Хүрэлбаатар Улсын Их Хурлын чуулганы нэгдсэн хуралдаанд танилцуулахаар тогтов.

 Байнгын хорооны хуралдаанаар 3 асуудал хэлэлцэв.


Хуралдаан 1 цаг 21 минут үргэлжилж, 19 гишүүнээс 14 гишүүн хүрэлцэн ирж, 73.7 хувийн ирцтэйгээр 17 цаг 57 минутад өндөрлөв.

Тэмдэглэлтэй танилцсан:

ТӨСВИЙН БАЙНГЫН ХОРООНЫ 
ДАРГА 







Ч.ХҮРЭЛБААТАР

 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ





П.ОЮУНГЭРЭЛ

МОНГОЛ УЛСЫН ИХ ХУРЛЫН 2022 ОНЫ ЭЭЛЖИТ БУС ЧУУЛГАНЫ

ТӨСВИЙН БАЙНГЫН ХОРООНЫ 2022 ОНЫ 01 ДҮГЭЭР САРЫН 30-НЫ ӨДӨР

/НЯМ ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


            Ч.Хүрэлбаатар: Төсвийн байнгын хорооны гишүүдийн ирцийг би та бүгдэд танилцуулъя. 
Хүрэлбаатар ирсэн байна. Амартүвшин гишүүн ирсэн байна. Анандбазар гишүүн цахимаар оролцож байна. Баделхан гишүүн цахимаар, Булгантуяа гишүүн цахимаар, Даваасүрэн гишүүн цахимаар, Жавхлан гишүүн ирсэн байна, заланд байна. Одонтуяа гишүүн цахимаар, Өнөрболор гишүүн өвчтэй, Пүрэвдорж гишүүн ирсэн байна. Раднаасэд гишүүн цахимаар оролцож байна. Чойжилсүрэн гишүүн ирсэн байна аа. 
Ийм ирц бүрдсэн байгаа учраас Төсвийн байнгын хорооны өнөөдрийн хуралдааныг эхэлье ээ. 
Хэлэлцэх асуудлуудыг танилцуулъя. Өнөөдөр 3 асуудалтай. 
Нэгдүгээрт, Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төсөл. Засгийн 2022 оны 01 дүгээр сарын 28-ны өдөр өргөн мэдүүлсэн, хэлэлцэх эсэх,

Хоёр, Коронавируст халдварын цар тахлаас урьдчилан сэргийлэх, тэмцэх, нийгэм эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай хуулийн төсөл. Засгийн газрын 2022 оны 01 дүгээр сарын 28-ны өдөр өргөн мэдүүлсэн, хэлэлцэх эсэх. Монгол Улсын 2022 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн,

Гурав дахь асуудал, Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай хуулийн төсөл гээд зүний хоёр дахь хэлэлцүүлгийг хийхээр ингэж төлөвлөж 3 асуудал хэлэлцэхээр оруулж ирж байна аа. 
Ингээд хэлэлцэх асуудалдаа оръё оо. 
Эхнийх нь. 
1.Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төслийг хэлэлцэж эхэлье ээ. 
Хууль санаачлагчийн илтгэлийг Сангийн сайд Жавхлан танилцуулна аа. 
Б.Жавхлан: Байнгын хорооны дарга, эрхэм гишүүд ээ. Монгол Улсын Засгийн газраас Монгол Улсын нэгдсэн төсвийн 2022 оны төсвийн хүрээний мэдэгдэл, 23-24 оны төсвийн төсөөллийн тухай хуульд өөрчлөлт оруулах тухай хуулийн төслийг 22 оны 01 дүгээр сарын 28-ны өдөр Улсын Их Хуралд өргөн мэдүүллээ. 
Монгол Улсын Ерөнхийлөгчөөс ахмад настны тэтгэврийг нэмэгдүүлэх шийдлийг нөөц бололцоогоо дайчлан яаралтай боловсруулж хэрэгжүүлэхийг Монгол Улсын Засгийн газарт чиглэл болгосонтой холбогдуулан төсвийн тухай хуулийн 34.1.4-т заасны дагуу төсвийн тодотголын төсөл боловсрууллаа.

Тэтгэвэр нэмэгдүүлэх энэхүү арга хэмжээг төсвийн тогтвортой байдлын тухай хуульд нийцүүлэн Монгол Улсын нэгдсэн төсвийн 22 оны төсвийн хүрээний мэдэгдэл, 23-24 оны төсвийн төсөөллийн тухай хуульд заасан нэгдсэн төсвийн орлого, зарлага ба алдагдлын нийт хэмжээг өөрчлөхгүйгээр, төсвийн тусгай шаардлагыг зөрчихгүйгээр төсвийн ерөнхийлөн захирагч нарын төсөв хооронд зохицуулалт хийх замаар улсын төсвийн зарлагыг бууруулах, мөн дүнгээр нийгмийн даатгалын тэтгэврийн сангийн тэтгэвэр зарцуулах эрхийг нэмэгдүүлэх замаар шийдвэрлэхээр төлөвлөлөө. 
Дээрх төсвийн зохицуулалт зохицуулалтын үр дүнд Монгол Улсын нэгдсэн төсвийн 22 оны төсвийн хүрээний мэдэгдэл, 23-24 оны төсвийн төсөөллийн тухай хуульд заасан нэгдсэн төсвийн хөрөнгийн зардлын хэмжээг хуульд заасан хэмжээнээс бууруулах шаардлага үүсэж байна аа. 
Байнгын хорооны дарга, эрхэм гишүүдээ, Засгийн газраас боловсруулж, Улсын Их Хуралд өргөн мэдүүлсэн Монгол Улсын нэгдсэн төсвийн 22 оны төсвийн хүрээний мэдэгдэл, 23-24 оны төсвийн төсөөллийн тухай хуульд өөрчлөлт оруулах тухай хуулийн төслийг хэлэлцэн шийдвэрлэж өгөхийг хүсье. Анхаарал тавьсанд баярлалаа. 
Ч.Хүрэлбаатар: Ажлын хэсгийн гишүүдийг танилцуулъя. 
Сангийн яам, Сангийн сайд Болдын Жавхлан, Сангийн дэд сайд Санжаагийн Мөнгөнчимэг, Сангийн яамны Төрийн нарийн бичгийн дарга Жигжидийн Ганбат. 

Ганбат даргад бас баяр хүргэе ээ. Төсвийн байнгын хорооны гишүүдийн нэрийн өмнөөс Сангийн яамны Төрийн нарийн бичгийн даргаар томилогдож байгаа, бас мерит зарчмаар томилогдож байгаа Ганбат даргад баяр хүргэе ээ. 
Чойгүнсэнгийн Чимидсүрэн Сангийн яамны Төсвийн хөрөнгө оруулалтын газрын дарга, Идэшийн Батхүү Сангийн яамны Хөгжлийн санхүүжилтийн газрын дарга, Батсүхийн Сүх-Очир Сангийн яамны Санхүүгийн бодлогын газрын дарга, Зоригтбаатарын Энхболд Сангийн яамны Хууль, эрх зүйн газрын дарга, Ганболдын Золбоо Сангийн яамны Төсвийн нэгтгэлийн хэлтсийн дарга, Мижиддоржийн Санжаадорж Сангийн яамны Төсвийн зарлагын хэлтсийн дарга, Бямбарагчаагийн Тэлмүүн Сангийн яамны Орлогын хэлтсийн дарга, Байгалмаагийн Одонтуяа Сангийн яамны Өрийн удирдлагын хэлтсийн дарга, Солонгын Тулгаа Сангийн яамны Санхүүгийн хөрөнгийн удирдлагын хэлтсийн дарга, Жавхлангийн Ганбаяр Сангийн яамны Макро эдийн засгийн бодлогын газрын дарга, Батбаярын Анар Сангийн яамны Зээл, тусламжийн хэлтсийн дарга, Жамъяншаравын Дэлгэржаргал Сангийн яамны Төсвийн хөрөнгө оруулалтын газрын ахлах мэргэжилтэн, Рэнцэндоржийн Хангал Сангийн яамны Төсвийн хөрөнгө оруулалтын газрын мэргэжилтэн байна аа. 
Нийгмийн хамгаалал хөдөлмөрийн яамнаас, Хөдөлмөр, нийгмийн хамгааллын сайд Ариунзаяа, Гомбосүрэнгийн Өнөрбаяр Хөдөлмөр, нийгмийн хамгааллын яамны Төрийн нарийн бичгийн дарга, Зоригт Нийгмийн даатгалын ерөнхий газрын дарга, Цэнд-Аюушийн Ганцэцэг Нийгмийн даатгалын ерөнхий газрын Бодлогын хэрэгжилт, судалгааны газрын дарга, Амарсайханы Хишигбаяр Хөдөлмөр, нийгмийн хамгааллын яамны Бодлого, төлөвлөлтийн газрын дарга гэсэн ийм бүрэлдэхүүнтэй байна. 

Цахимаар оролцож байгаа сайд нарыг бас танилцуулъя.
Шинээр томилогдсон Байгаль орчин, аялал жуулчлалын сайд Бат-Эрдэнэ байна. Манай Уул уурхайн сайд Ёндон сайд байна. Эрүүл мэндийн сайд Энхболд байна аа. Хууль зүйн яамны Төрийн нарийн бичгийн дарга байна. Түрүүн Нямбаатар сайд бас хуралд оролцож байсан, байна аа. Нямбаатар сайд оролцож байна аа. 
Төслийн танилцуулгатай холбоотойгоор асуух асуулттай гишүүд нэрсээ өгөх үү. Бат-Эрдэнэ гишүүнээр тасалъя. Би өөрөө бас асууна аа. 
Адьшаа гишүүн.

Ш.Адьшаа: Жавхлан сайдаас 2, 3 зүйл асууя аа. 
Энэ бас улсын төсвийн 2022 оны тодотгол дээр 600 гаруй тэрбум төгрөгийн нэмэлт санхүүжилт шаардлагатай ийм эх үүсвэрийг бий болгоно оо гэж энэ төслийг оруулж ирж байгаа. Тэгэхээр энэ янз бүрийн мэдээллээс харахад энэ нэг 300 тэрбум төгрөг нь байна, бусад нь байхгүй гэсэн нэг л ийм юм яваад байна л даа. Энэ ер нь энэ эх үүсвэр ямар ямар эх үүсвэрээс үүнийг бүрдүүлэх юм, хэдий хугацаанд яаж бүрдүүлэх юм? Энэ талаар нэг бас тодорхой мэдээлэл авмаар байна аа. 
Хоёрдугаарт нь, тэр коронавирусийн цар тахлаас урьдчилан сэргийлэх, нийгэм эдийн засгийн тухай энэ хуульд бас нэмэлт, өөрчлөлт оруулах асуудал яригдаж байна аа. Яг ямар нэмэлт, өөрчлөлт оруулах юм бэ? Яагаад энд одоо дахин дахин, энэ коронавирусийн цар тахлын хууль гэдэг нэрийдлээр ер нь Засгийн газраас ийм нэр барьж, ийм олон асуудал олон удаа энэ нийгмийн энэ шаардлага бусад зүйл, тэгээд энэ Их Хурлын гишүүд энэ дээр олон одоо байр суурьтай байгаа шүү дээ. Тэгээд энэ дахин дахин энэ дээр л одоо нэг юм болохоор л энэ коронавирусийн хуульд өөрчлөлт оруулна, тэгнэ гэсэн ийм одоо асуудлыг энэ олонхын бүлэг Засгийн газраас оруулж ирж байна. Энэ талаар тодорхой тайлбар авмаар байна аа. 
Ч.Хүрэлбаатар: Жавхлан сайд хариулъя.

Б.Жавхлан: Адьшаа чиний асуултад хариулъя аа. Энэ удаагийн төсвийн тодотголын хийгдэж байгаа зорилго болбол тэтгэврийг нэмэх асуудал нэгдүгээрт байгаа. Бид нарын барьсан зарчим бол бид төсвийн тогтвортой байдлын хууль төсвийн тусгай шаардлагуудаа болбол огт өөрчлөхгүй. Өөрөөр хэлбэл төсвийн нийт нийт зардал нийт орлогод өөрчлөлт оруулахгүй. Мөн төсвийн алдагдалд өөрчлөлт оруулахгүй ийм зарчим барьж байгаа юм. 
Тэгэхээр хоёрдугаар асуудал дээрээ тэтгэврийг ямар хэмжээгээр нэмэх вэ гээд. Бидний бэлдсэн тооцоолол болбол ингээд үе шаттайгаар ингээд нэмээд явъя. 10 сарын 01 гэхэд бүх тэтгэвэр 15 хувиар нэмэгдэнэ. 15 хувиар нэмэгдэхдээ бага тэтгэвэртэй улсууд 15 хувийн нэмэгдэл нь хэрвээ 500 хүрэхгүй болбол тэр хүрэхгүй байгаа тэтгэврийн хэмжээнүүдийг доод хэмжээг нь бүгдийг нь 500 болгож дээш нь татна аа гэсэн ийм тооцоолол байсан. 

Ингээд энэ шийдэл маань өөрчлөгдөөд 02 сарын 01-нээс доод тэтгэврийн хэмжээ 500 мянга хүрсэн байх ёстой. Бүгдээрээ бол жигд ингээд 15 хувиар нэмэгдсэн байх ёстой гэсэн ийм шийдэл гарсан учраас энэ төсвийн зохицуулалт дээр бага зэрэг өөрчлөлтүүд орж ирж байгаа юм. Орж ирж байгаа. 
Бид нарын эхний суурь тооцоолол дээр бол 327 тэрбум төгрөгийг бол Засгийн газар бол нэгэнт хийсэн байсан. Өөрөөр хэлбэл одоо аль төсвийн ерөнхийлөн захирагч нараас одоо яаж яаж хасагдах вэ, хөрөнгө оруулалтаасаа яаж хасах вэ, урсгал зардлаасаа яаж хасах вэ гэдгээ бэлдчихсэн байсан. Нийт ингээд 02 сарын 01-нээс 500 мянга болгох ийм өөрчлөлт болохоор нийтдээ нэг 637 тэрбум төгрөгийн эх үүсвэр шаардлагатай болж ирж байгаа юм. Тэгэхдээ эх үүсвэр гэдэг бол нэмэлт орлого гэж битгий ойлгоорой, батлагдсан төсөв дотроо алдагдлаа нэмэхгүйгээр зохицуулалт хийх нэмэлт одоо 310 тэрбум төгрөгийн шийдэл хэрэгтэй болж ирж байгаа байхгүй юу. Үүнийг хийхийн тулд Ковидын хуулийг одоо 7.1.2 заалт … /минут дуусав/

Ч.Хүрэлбаатар: Адьшаа гишүүн тодруулъя. Жавхлан сайд 1 минут тодруулж.

Б.Жавхлан: Тийм болж байгаа юм аа. Тэгээд Ковидын хууль дээр тэр заалтуудыг ингээд эргээд сэргээгээд хэрэглээд явах ийм шаардлага бий болж байгаа юм. Нэмэлт эх үүсвэрүүдээ Засгийн газар тухай бүр нь зохицуулалтаа хийгээд жилийн гүйцэтгэл, тухайн үеийн гүйцэтгэлээ харж байгаад урсгал зардал дээрээс хэдийг нь үү, хөрөнгө оруулалтын зардал дээрээс хэдийг нь үү, гадаад зээл тусламжийн зардал дээрээсээ хэдийг нь хасахаа ингээд зохицуулалт хийгээд явах тэр үүрэг эрхийг нь одоо Засгийн газар одоо нээж байна аа л гэсэн үг. 
Ч.Хүрэлбаатар: Адьшаа гишүүн нэмэлт авъя. 
Ш.Адьшаа: Яах вэ, Сангийн сайд, тэгээд тэр коронавирусийн хуулийн дагуу эх үүсвэрээ тухайн үед нь танилцуулахаар ямар эх үүсвэр гэдэг нь тодорхой болох юм байна л даа. 
Нийгмийн хамгааллын сайдаас би бас нэг зүйлийг тодруулчихъя аа. Энэ тэтгэврийг хамгийн бага нь 500 мянга болгоно гээд 500-аас дээш тэтгэвэр авагчдад тодорхой хувь хэмжээгээр тэтгэвэр нэмэгдүүлнэ гэсэн ийм зарчмаар энэ хууль орж ирлээ л дээ. Тэгэхээр яагаад одоо энэ тэр хамгийн доод тэтгэвэр авсан хүмүүсийг яагаад хувилж олгохгүй байгаа юм бэ? Бүгдийг нь ер нь хувилж олговол яадаг юм, 500 мянга, одоо энд нэг хувь тэнцүүлсэн тэнцүүлээгүй тэтгэвэр гээд л нэг олон асуудал дагуулсан ийм юм байдаг шүү дээ. Ерөөсөө бүгдийг нь тэгээд л тэдэн хувиар ингэж нэмж олгох ийм асуудлыг нь Нийгмийн хамгааллын яам оруулж ирэхгүй яасан юм бэ гэдэг ийм асуулт байна аа. Энд Ариунзаяа сайдаас тайлбар авмаар байна аа. 
Ч.Хүрэлбаатар: Хариулъя ажлын хэсэг 1 дүгээр микрофон.

А.Ариунзаяа: Адьшаа гишүүний асуултад хариулъя аа. Монгол Улсын Засгийн газрын зүгээс дэвшүүлсэн үйл ажиллагааны хөтөлбөрт тэтгэврийн хэмжээг жил болгон инфляцын түвшинтэй уялдуулан нэмэгдүүлж байх зорилтыг болбол дэвшүүлсэн байгаа. Энэ жилийн хувьд омикрон болоод бусад одоо нөхцөл байдлаас улбаалж инфляцын түвшин 13,4 бараг 14 хувьтай тэнцэж байгаа. 15 хувийн тэтгэврийн нэмэгдлийг одоо энэ жилдээ батлуулъя аа гэдэг ийм шийдвэрийг болбол Засгийн газар гаргаж Засгийн газрын зүгээс 15 хувиар нэмэгдүүлэх хувилбарыг оруулж ирж байна. Ингэхдээ жишээлбэл сая таны хэлсэнчлэн бага тэтгэвэртэй байгаа хүмүүсийг зүгээр энэ хувиар нь нэмээч ээ гэх юм бол 350 мянган төгрөгийн тэтгэвэр бүрэн тэтгэврийн доод хэмжээ авч байгаа иргэдийн хувьд болбол 18000 төгрөг л нэмэх гээд байна. Энэ болбол 368000 төгрөгийн нэмэлт болно оо гэсэн үг. 
Бүрэн тэтгэврийн хэмжээнд болбол 15 хувийг нэмэгдүүлэхээр нэг … /минут дуусав/

Ч.Хүрэлбаатар: Ажлын хэсгийн микрофоныг өгөөдхөөч гүйцэд. Цаг өгөөд байгаа хүмүүс энэ хугацааг нь нэлээн сайн тавьчихмаар байх юм. Ярьж дуустал микрофоныг нь өгөөч, энэ чинь аягүй цагаан сар тулгаад өгчихсөн аягүй олон юм түүхий, тодорхой бус асууж лавлах юм ихтэй ийм юм явж байна шүү дээ. Тэгээд энэ микрофоныг нь тултал өгчих.

А.Ариунзаяа: Хувь тэнцүүлсэн тэтгэврийн хувьд доод хэмжээ нь 300 мянга, үүнийг 15 хувиар адилхан нэмэгдүүлнэ ээ гэвэл 345000 төгрөгийн нэмэлт болох гээд байна аа. Ингэхээр эдгээр нь болбол өөрөө үнэхээрийн өнөөдрийн бага тэтгэвэртэй иргэдэд болбол маш бага хэмжээгээр амьдралд нь хүрэлцэхүйц хэмжээтэй биш хэлбэрээр тэтгэвэр нь нэмэгдэнэ ээ. Ийм учраас Монгол Улсын Засгийн газрын зүгээс бүрэн тэтгэврийн доод хэмжээг 500 мянгад хүргэх, хувь тэнцүүлсэн тэтгэврийн доод хэмжээг 400 мянгад хүргэх гэсэн ийм шийдвэрийг гаргасан байна. Ингэснээр иргэн бүрийн тэтгэвэр 15 хувиар нэмэгдэнэ. Бүрэн тэтгэврийн доод хэмжээнд хүрэхгүй байгаа иргэдийн тэтгэвэр нь болбол одоо 500 мянган руу автоматаар татагдана, хувь тэнцүүлсэн тэтгэврийн доод хэмжээ нь 400 мянган төгрөг одоо татагдана аа гэсэн үг гэж ойлгоно оо. 
Ч.Хүрэлбаатар: Баярлалаа. Бат-Эрдэнэ гишүүн. 
Б.Бат-Эрдэнэ: Баярлалаа. Надад нэг 2 асуулт байна аа.

Нэгдүгээрт. Энэ одоо 600 гаруй тэрбум төгрөгийн хөрөнгийн эх үүсвэр шаардлагатай энэ тэтгэвэр тэтгэмжийн нэмэгдлийн энэ эх үүсвэр нь одоо бүрэн хуульд нийцсэн хэмжээгээр байгаа юу гэдэг нэг ийм асуулт.

Дараагийнх нь юм болбол би энэ Их Хурлын чуулган, өчигдөр бас Ёс зүй, сахилга хариуцлагын байнгын хороо хуралдахад энэ төсвийг нь хэлэлцдэг одоо манай байнгын хорооны харьяа энэ Авлигатай тэмцэх газар энэ бусад тусгай байгууллагуудаас би асуулаа л даа. Одоо энэ яригдаад байгаа энэ Хөгжлийн банкны луйвар хулгайтай холбоотой юмыг, тэгээд тэндээс өгч байгаа хариулт болбол энэ бол ер нь хөг нь өнгөрсөн юм байна шүү, энэ хөрөнгө мөнгийг ер нь эргүүлж авах тийм найдвар байхгүй болчихсон юм байна гэж ингэж ойлгогдохоор хариулт өгч байна лээ. 7 хэргийг одоо шалгаж байгаа, холбогдох улсуудыг нь ялын шүүхээр өгчихсөн. Тэгээд энэ болбол нөгөө сайд хийж байсан улс төрчид хүмүүс өөрийнхөө цүнх баригч энэ нөхдүүдээр одоо Хөгжлийн банкны захирлыг тавьдаг. Тэр захирал нь хэдэн зуун тэрбум төгрөгийн луйвар хулгай хийгээд тэгээд хэдхэн жилээр шоронд шийтгэгдээд ингээд үүнийг одоо ард түмэн төлөх нь ээ, татвар төлөгчид төлөх нь ээ үүнийгээ энэ ажил хариуцаж байгаа улсууд одоо тодорхой хэлээд байна шүү дээ. Ерөөсөө энэ Хөгжлийн банкны алдсан хөрөнгийг бол Засгийн газар төлнө өө гээд ингээд зарлаад байна шүү дээ. Тэгээд энэ чинь ийм ойлгомжтой юм байх юм. Одоо Төсвийн байнгын хороон дарга танаас би асуумаар байх юм. Та одоо үүнийг мэдэж байна уу, үгүй юу. Энэ Засгийн газрынхан эндээс одоо удаа дараа асуугаад байгаа. Эд нар болбол юу ч хэлэхгүй байгаа юм. Тэгээд ийм маягаараа одоо явчих юм уу? Манай Их Хурлынхан ч таг чиг суугаад л байгаа юм. Би үүнийг бол одоо нэр усаар нь бүр тодорхой зарлаач гэдэг ийм шаардлага. Би нэг юм барьж авах юм болбол би салдаггүй хүн шүү. Би нэг их л хатуу шүү. 
Ч.Хүрэлбаатар: Жавхлан сайд хариулах байх. Би бас хариулъя дараа нь. Би хариулчих уу.

Энэ Хөгжлийн банкны асуудал ер нь ярих цаг нь болсон. Хөгжлийн банк бол 2020 оны 4 дүгээр сарын 08-ны өдөр Сангийн яам, Засгийн газрын шийдвэрээр шилжиж ирсэн юм. Ирснээс хойш тэр яг ер нь юу хийгдэв вэ гээд үзэхээр энэ манай одоо Улсын Их Хурлын гишүүн Амартүвшин гишүүн шүүхэд өгөх ажлыг материалыг 3 билүү, 4 шүүхийн материалыг бүх ажлыг эхлүүлж байсан юм байна лээ. Арай шүүхэд өгч амжаагүй. Үүний дараагаар яг Сангийн яаманд шилжиж очсоноос хойш нийтдээ 19 чанаргүй зээлдэгчийг шүүхэд өгөөд 6 материалыг бол бэлдчихсэн байсан. Тэр удирдлагын баг бол бүгдээрээ өөрчлөгдсөн, 100 хувь өөрчлөгдсөн. Тийм өөрчлөх бас шаардлага байсан болов уу гэж бодож байгаа юм. 
Тэгэхээр нийтдээ нэг 900 орчим тэрбум төгрөгийн 25 зээлдэгчийн асуудал байгаа юм. Үүний цаана дахиад бас нэг долоо, найман зуугаад тэрбум төгрөгийн зээлдэгч 13 зээлдэгчийн асуудал байгаа байх. Үүнийг шүүхэд өгөх ёстой ер нь. Ингээд яг энэ дээр хэлэхэд бол энэ Сангийн яам бол тухайн үедээ энэ хууль хяналтын байгууллагуудтай хамтарч ажилласан юм. Ажиллаад ялангуяа одоо би энэ прокурорын байгууллагыг хэлмээр байгаа юм. Прокурорын байгууллагууд ирээд энэ ийм зүйл дээр шүүгдэх дээрээ энэ дээр анхаар аа. Энэ дээр алдаа хийчихдэг гээд Прокурор, Авлигатай тэмцэх газрынхнаас нэлээн сайн зөвлөгөө авч байгаад тэр 19 зээлдэгчийг бол шүүхэд өгсөн юм. Тэд нар нь одоо энэ Жавхлан сайдын үед бол үр дүнгээ гаргаад явж байгаа гэж би бол бодож байгаа. Тэгэхээр энэ ажлыг бол цаашаа эрчимжүүлэх ёстой. Ер нь унтаж тайвширч ч болохгүй. Ялангуяа тэнд би жоохон санаа зовоод байгаа зүйл нь юу вэ гэхээр урьд нь тэр муу зээл одоо олгогдож байсан хүмүүс шүүхдэлцсээр байгаад зарим нь эргээд ажилдаа орчихсон юм байна лээ. Тэгээд тэр хүмүүс бол энэ зээлийн хойноос хөөцөлдөх үйл ажиллагааг жоохон гацаах, явуулах сонирхолгүй байгаа болов уу гэсэн ийм зүгээр бодол бол байгаа. 
Гэхдээ нэгэнт Их Хурал ингээд гишүүд Бат-Эрдэнэ гишүүн олон гишүүд анхаарал тавьж байгаа. Их Хурлаас ажлын хэсэг гарчихсан ажиллаж байгаа учраас бид нар бол энэ дээр маш анхаарал тавьж ажиллана аа гэдгийг би бол хэлмээр байна. 
Жавхлан сайд.

Б.Жавхлан: Бат-Эрдэнэ гишүүний асуултад хариулъя аа. Ер нь бол манай Засгийн газраас энэ Хөгжлийн банкны муу зээлүүдтэй ажиллах шаардлага улам одоо чангарч байгаа л гэж ойлгоорой. Энэ сүүлийн үед өнөө боссон энэ Хөгжлийн банк тойрсон зүйлүүд болбол энэ муу зээлүүд үлдсэн муу зээлүүд шүүхэд өгч амжаагүй байсныг ингээд гүйцээгээд шүүх болон бусад хуулийн байгууллагууд руу шилжих энэ процессыг Хөгжлийн банкнаас зохион байгуулж хийж байна аа гэдгээ одоо ил тод зарласан. Үүнээс хойш нэлээн тийм нийгмийн анхаарлын төвд орж ингэж явж байгаа. Харин ч ингээд нэгэнт одоо ил тод болгоод ингээд явах нь ч бас зөв байна гэж бид харж байгаа юм. З
Тийм учраас цаашдаа энэ муу зээлүүдийг эргэн төлүүлэх энэ ажиллагааг бол одоо улам ил тод бөгөөд нэлээн тийм ширүүн хийнэ ээ л гэж ингэж тооцоолж байгаа юм. Тэгээд ер нь түрүүний таны тэр ярьсан Засгийн газар дээр ирэх эрсдэл байгаа байхгүй юу. Тэгэхээр өмнө нь одоо тэр зээлийг олгох үед энэ эрсдэлүүдийг одоо дутуу тооцоолсон ийм л зүйл байгаа юм. Хэрвээ энэ зарим зээлүүд нь одоо төлөгдөхгүй бол энэ Засгийн газрын баталгаатай гадаад өрүүд дээр бол одоо Засгийн газар эрсдэл авах ийм маш том эрсдэл байгаа. Тийм учраас одоо энэ муу зээлдэгч нар ч гэсэн одоо энэ ард түмэн олон нийтийн өмнө хариуцлагатай байх ёстой. Энэ зүйлээ одоо маш хариуцлагатайгаар энэ зээлүүдээ эргэж төлүүлэх ёстой, төлөх ёстой нөгөөдүүл нь ч гэсэн хугацаандаа. Тэгж байж бид энэ эрсдэлийг одоо Засгийн газар өөрөөсөө холдуулах ийм л бидэнд зам байгаа, тийм.

Ч.Хүрэлбаатар: Бат-Эрдэнэ гишүүн ээ. Нэг зүйлийг зүгээр бас энэ дээр нэмээд хэлчихье гэж бодож байгаа. Тухайлбал тэр Хөтөл байгаа юм. Хөгжлийн банк бол Хөтөлийг 3 удаа шүүхэд өгч байгаа юм. Гурвуул дээрээ шүүх дээр ялагдаж байгаа юм. Яагаад вэ гэхээр эцсийн өмчлөгч нь хэн бэ гэдгийг Монгол Улс даяараа мэднэ, эцсийн өмчлөгч нь, ар талд нь, тэр мөнгө хэн бэ гэдгийг нь, яг нөгөө бүртгэл дээрээ болохоор өөр хүн харагдаад байдаг. Тэр хүн нас барчихсан, тэгээд хүн нь нас барчихсан учраас одоо холбогдох хүн нь байхгүй байна аа гээд шүүх 3 удаа буцааж байгаа юм. Гэтэл Монгол Улсын хуулиараа эцсийн өмчлөгч гээд хүн хэний нүүрээр ч авах нь хамаа байхгүй. Одоо тэр Хаан банкан дээр яг ийм юм болоод байгаа байхгүй юу. Хүний нүүрээр юм авчихдаг. Үүнийг л бид нар зогсоох гээд ингээд үздэг. Монгол Улсын хууль, эрх зүйн орчноороо эцсийн өмчлөгч дээр нь хариуцлага тооцож болох ийм хууль, эрх зүйн орчин бүрдчихсэн юм. Гэтэл одоо юу гэдэг юм, эцсийн өмчлөгч буюу жинхэнэ эцсийн өмчлөгч гэдэг нь жинхэнэ эзэн л гэсэн үг шүү дээ. Янз бүрийн нүүр энэ одоо нүүрийг нь аваад хаячих юм болбол. Тэгэхээр эцсийн өмчлөгч нь тодорхой байж байгаа үед шийдээд үүнийгээ яваач ээ гэдэг л ийм зүйлийг л хэлж ярихгүй болбол яг тэр Сангийн яамны одоо Мөнхсүх даргатай байсан тэр Мөнхсүх захирал, Хөгжлийн банкны захирлаар ажиллаж байх үедээ бол үүнтэй 3 удаа шүүх хэлэлцээд гурвал дээр нь буцсан. Шүүхдэлцэж байхад Ерөнхий прокурор, прокурорын зүгээс бол Сангийн яамтай, Хөгжлийн банктай хамтарч ажиллаж байсан юм. Тэгэхээр одоо гадуур бас зарим нэг буруу ойлголтууд яваад байгаа учраас бид тэрийг нь бас залруулъя гэж бодож байгаа юм. Авлигатай тэмцэх газар, ерөнхий прокурорын газар бол энэ Хөгжлийн банкан дээр Сангийн яам, Хөгжлийн банктай маш нягт хамтарч ажиллаж, тэр зөвлөгөө өгч явж байсан гэдгийг би хэлмээр байгаа юм. Төрийг хохироохгүйн төлөө хамтарч ажиллаад явж байсан гэдгийг би хэлье ээ. 
Бат-Эрдэнэ гишүүн.

Б.Бат-Эрдэнэ: Баярлалаа. Тэгэхээр одоо яг шүүхэд шилжүүлснээр болбол энэ төр ард түмний хохирол барагдахгүй л дээ. Энэ болбол олон арван жил явж ирсэн энэ хулгайн схем шүү дээ. Бүх одоо том банкнуудыг яаж хулгайгаар авав, энэ том хөрөнгө орд газруудыг яаж хулгайгаар авав энэ чинь тогтчихсон одоо энэ схем чинь улам боловсронгуй болоод улам одоо хэмжээ нь нэмэгдээд л ингээд л яваад байна шүү дээ. Тэгээд ингээд шүүхэд өгсөн гэдгээр болбол төр ард түмний хохирлыг барагдуулна гэдэг ойлголт байхгүй шүү дээ. Яагаад гэвэл энэ чинь нөгөө хөөн хэлэлцэх хугацааг нь д дуусгадаг нөгөө луйвар бий. Олон энэ луйвраар миний түрүүний хэлдэг нэг хүнд аваачиж өгөөд нэг хүнд үүрүүлээд ингээд явчихдаг. Яг саяын таны өгч байгаагаар хууль, эрх зүйн орчин нь байж байгаа бол яг цаад эцсийн одоо өмчлөгч дээр нь очиж яаж барьж авах юм бэ. Тийм учраас энэ улсуудыг одоо бүр ил тод нээлттэй зарлаач ээ гэдэг юмыг л хэлж өгөөд л, тэгээд л тэнд холбогдолтой юм уу, холбогддоггүй юм уу гэдэг юм нь тодорхой … /минут дуусав/

Ч.Хүрэлбаатар: Үүнийг ингээд ил гаргадаг юм, жагсаалттай нь юутай нь тэгээд л алга болчихдог юм. Ерөөсөө ярьдаггүй бүгд ингээд чимээгүй болчихдог. Харин одоо ингээд Бат-Эрдэнэ гишүүн таныг энэ дээр орж ирж байгаад их баярлаж байна. Яг үнэнийг хэлэхэд. Цөөхөн хүн яриад нөгөө хэд рүү нь тэгээд элдэв бусын нэр хоч өгөөд байхаар чинь бусад хүмүүс нь дуугардаггүй шүү дээ. Бат-Эрдэнэ гишүүн. Тэгэхээр та энэ Хөгжлийн банкны юман дээр тууштай явж өгөөрэй. Дээр нь та бас Хаан банкан дээр бас сайн тууштай явж өгөөрэй. Ер нь бас луйварчид бас байх байх газраа л байх ёстой шүү дээ. 
Одоо би асууна аа. Төсвийг би нэлээд сайн үзсэн. Одоо би хэнээс асууна. Ариунзаяа сайдын ажлын хэсгийн нэгдүгээр микрофон өгөөдөх. Ажлын хэсгийн 1 дүгээр микрофоныг асаагаарай. Шууд хариулт, асуулт хариулт, асуулт, хариулт гээд л явчихъя.

Та бүгдийн олон нийтэд танилцуулсан Улсын Их Хурлаар хэлэлцэх эсэхийг асуудлыг хэлэлцэх яригдсан энэ тэтгэврийг нэмэгдүүлэх арга хэмжээнд нийт хэдэн төгрөгийн хөрөнгө шаардлагатай байгаа вэ. 
А.Ариунзаяа: Хүрэлбаатар гишүүний асуултад хариулъя аа. Бидний дэвшүүлсэн бодлогод нийт 637,3 тэрбум төгрөг нэмэлтээр шаардлагатай байгаа. 
Ч.Хүрэлбаатар: Баярлалаа. Одоо Жавхлан сайдаас асууна аа. Та бүгдийн төсөв дээр яг энэ 637 тэрбум төгрөгөөс хэдэн тэрбум төгрөгийг нь та нар гаргаж тавьсан бэ? Тэтгэвэр нэмэхэд.

Б.Жавхлан:  637-оос 327 тэрбум төгрөгийг бид нар тооцооллыг нь гаргасан байгаа. 

Ч.Хүрэлбаатар: Баярлалаа.

Б.Жавхлан: Би дутуу хариулчихлаа.

Ч.Хүрэлбаатар: Үгүй ээ болсон. 317.
Б.Жавхлан: Ингэж болохгүй шүү дээ. Өөрсдөө таслаад ингээд гуйвуулж болохгүй шүү дээ. Би гүйцэд хариулчихъя. 
Ч.Хүрэлбаатар: Хурлаа би өөрөө удирдчих уу. 327 тэрбум төгрөг. Тэгэхээр үлдэж байгаа 310 тэрбум төгрөгийг яаж гаргах юм. Ариунзаяа сайд аа. 
А.Ариунзаяа: Бидний 637,3 тэрбум төгрөгийн эх үүсвэр шаардлагатай байна аа гэдэг тооцоолол дотор болбол нэгдүгээрт 
Ч.Хүрэлбаатар: 310 төгрөг яаж гаргах юм одоо.

А.Ариунзаяа: 1 дүгээрт 21 оны нийгмийн даатгалын сангийн давсан орлого буюу 320 орчим тэрбум төгрөг болбол одоо манай сан дээр байгаа. Үлдсэн 300 тэрбум төгрөг нь болбол тэвчиж болох зардлууд гэж одоо төсвийн татаасаар авна аа гэж тооцоолсон байна. 

Ч.Хүрэлбаатар: Баярлалаа. Ганбат даргаас асууя. Ажлын хэсгийн 3 дугаар микрофон. Ганбат дарга аа, нийгмийн даатгалын сангийн давсан 310 тэрбум төгрөг гэж ярьж байна. Эндээс энэ мөнгөө гаргана аа гээд. Тэгтэл энэ чинь 310 тэрбум төгрөг чинь 2021 оны орлогод тооцогдоод бүртгэгдээд явчихсан төсвийн урьдчилсан гүйцэтгэлд орчихсон тоо. Тэгэхээр 22 оны орлогод үүнийг чинь тооцохгүй шүү дээ. Нэг орлогыг хоёр удаа тооцохгүй. Тэгэхээр төсвийн хүрээний мэдэгдэл бид нар яригдаж байгаа, төсвийн хүрээний мэдэгдэл дээр бид нар төсвийн алдагдлыг 310 тэрбум төгрөгөөр нэмэгдүүлэх ийм л учир шалтгаантай. Тэгэхээр энэ та бүгдийн оруулж ирсэн тоонууд алдаатай тоо байна аа. Энэ ямар учиртай юм? 
Ж.Ганбат: Бид яах вэ яг таны хэлж байгаа бол үнэн. Энэ нийгмийн даатгал сангийн 2021 оны 320 тэрбумын давалт бол энэ бол манай энэ оны орлого биш эх үүсвэр. Бид бол үүнийг орлогод тооцоогүй, энэ бол эх үүсвэр. Бид яг энэ эх үүсвэр, бидэнд бол эх үүсвэр байна. Тэгэхдээ бид нар төсвийн тухай хууль, төсвийн тогтвортой байдлын тухай хуулиар бид бол нийт зарлагын дүн, алдагдлын хэмжээг бид хуулиараа нэмэгдүүлэхгүй байх ёстой. Яг энэ хүрээндээ бид бол 327 төгрөгийн зардлын дүнг бид зохицуулж, өөрөөр хэлбэл ирэх он руу шилжүүлж, ингэж нийт зарлагын дүн, алдагдлын нь дүнгээ бид нар хөдөлгөхгүйгээр орж ирж ингэж тооцсон байгаа. Энэ бол орлого биш эх үүсвэр. 
Ч.Хүрэлбаатар: Тэгэхээр 637 тэрбум төгрөг хэрэгтэй гэчихлээ шүү дээ. Тэгээд 310 тэрбум төгрөгийг бид нар төсөв дээрээ эх үүсвэр суулгаагүй шүү дээ. Та нар нөгөө давсан орлогоо ашиглана гээд. Тэгэхээр орлогод нь 310 суухгүй, зардал дээр 600 хэд нэмэгдчихээр алдагдал нэмэгдчихэж байгаа шүү дээ. Төсвийн алдагдал үүнийг яаж шийдэхээр оруулж ирсэн Жавхлан сайд

Б.Жавхлан: Төсвийн байнгын хорооны даргаас хүсье ээ, миний минутыг гүйцэд ашиглах боломж өгөөрэй.

 Бид алдагдлаа нэмэхгүй ээ. 637 тэрбум төгрөгөөс 327 тэрбум төгрөгийг бол бид урьдчилан тооцоолсон байгаа. 
Нэмэлт 310 тэрбум төгрөгийн шаардлага гарч ирж байгаа учраас энэ ковидын хуулийг дагуулж өргөн барьсан байгаа. Төсвийн тодотгол дээрээ. Энэ бол өмнө нь энэ ковидын хуулийн энэ 7.1.2, 7.2 заалтыг мөн л ийм жишгээр одоо хэрэглэж ирсэн практик байгаа. Энэ хүрээнд л одоо үүнтэй яг ижилхнээр тухай бүрэн шаардлагатай эх үүсвэрүүдийг сар бүрийнхээ гүйцэтгэлээс болон одоо жилийн эцэс хүртэлх цаашдынх нь одоо төсвийн ерөнхийлөн захирагч нарын гарч болох хэмнэлтүүд алийг нь одоо хөрөнгө оруулалтаас нь гаргах уу, аль ерөнхийлөн захирагчаас, алийг нь одоо уусгах зардлаас гаргах вэ гэдгийг нь тооцоолоод нэмэлт 310 тэрбумаа ингээд гаргаад явна. Тэгэхээр нийт алдагдал бол нэмэгдэхгүй. Харин энэ төсвийн өрөөний мэдэгдэлд орж ирж байгаа зүйл дээр болбол зөвхөн хөрөнгийн зардал дээрээсээ 290 тэрбум төгрөгийг хасаж байгаа ийм л одоо өөрчлөлт орж ирнэ гэсэн үг. Тийм тэгэхээр алдагдалд бол ерөөсөө ямар ч өөрчлөлт оруулахгүй. Энэ зарчмаа бол яг барьж орж ирж байна аа л гэсэн үг. 
Өмнө нь бол бас ингээд 2020 оны 5 сарын 06-ны тухайн үеийн 167 дугаар тогтоолоор хүүхдийн мөнгийг 20 мянгаас 100 мянга болгоход энэ эх үүсвэрийг бусад ковидын хуулийн хүрээнд төсвийн ерөнхийлөн захирагч нараас тооцоолж зохицуулалтыг хийе гэсэн ийм үүрэг өгөөд ингээд л явж байсан. Яг үүнтэй адилхнаар л одоо цаашид зохицуулалт хийнэ ээ гэж ингэж тооцоолж байгаа. 
Ч.Хүрэлбаатар: Гэхдээ Жавхлан сайд аа, ковидын хуулийг ашиглаад гэхдээ урьд өмнө нь ерөөсөө ийм юм болж байгаагүй шүү. 310 тэрбум төгрөг дутах юм байна. Яах вэ, та нар ингээд үүнийг нь ингээд баталчих бид нар тэгээд 310 тэрбум төгрөгийг эвийг нь олж байгаад ковидын хуулиар гаргачихъя та нар төсвийн тодотголоо баталчих гэж. Яг ингэж бол ярьж болохгүй шүү. Яагаад вэ гэхээр хар аа, төсвийг зарчмуудтай байдаг юм аа, зарчим. Сангийн яамныхан чихээ дэлдийлгээд сайн сонсоод сууж баймаар байна. Төсвийг төлөвлөх, батлах, хэрэгжүүлэх тайлагнахад дараах зарчмуудыг баримтална аа гээд төсвийн тухай хуулийн 5 дээр заачихсан байдаг юм. Төсвийг төсвийн 5.1.2 тэр төсвийн иж бүрэн үнэн зөв байдлыг хангасан байна аа гээд биччихсэн.
Би тэр тогтвортой гэдгийг нь ярихаа больё. Зүгээр үнэн байх ёстой. Бодитой байх ёстой. Дараа нь 6.6.2 жил бүрийн төсвийн зарлагыг орлого болон санхүүжүүлэх бусад эх үүсвэрээр нь бүрэн нөхдөг байхаар төлөвлөн баталж хэрэгжүүлнэ ээ гээд 6.2.2. Тэгэхээр одоо бид нар 310 тэрбум төгрөгийн эх үүсвэр нь тодорхойгүй юмыг хаяад за та нар нэг ковидын хуулиар учрыг нь олчих гэж байгаа ийм л юм орж ирж байна шүү дээ. 
Тогтохсүрэн гишүүн.

Д.Тогтохсүрэн: Баярлалаа. Байнгын хорооныхоо гишүүдийнхээ өдрийн амгаланг айлтгая аа.
Тэгэхээр ингэх үү, Хүрлээ дарга аа. Би бол нэг ийм саяын хэлж байгаа саналыг бол ойлгож байна. Жавхлан сайдын ярьж байгаа саналыг ойлгож байна. Энэ том зөрөө гараад байгаа гэдгийг ч бид нар ойлгож байна. Тэгэхээр яах вэ гэхээр нэг ингэвэл яасан юм гэж би бодож байна. Нэгдүгээр асуудал. Хоёрдугаар асуудал, нэг нь хэлэлцэх хэсэг юм байна. Хоёр дахь нь ч бас хэлэлцэх гэсэн байгаа. Хоёулаа дагасан хууль. Хоёр дагасан хуулиа хэлэлцчхээд. Тэгээд 1 юм уу, 2 цагийн завсарлага авч энэ асуудлаар нэг ярих хэрэгтэй байна аа. 
Тийм учраас болбол би энэ хоёр асуудлаа хэлэлцэх эсэхээ шийдчихээд. Манай намын бүлэг нэг 1 цагийн юм уу, 2 цагийн завсарлага аваад Засгийн газар, Сангийн яам, Хөдөлмөр, нийгмийн хамгааллын яам, Төсвийн байнгын хороо гээд гишүүдтэйгээ нэг байлгаж байгаад хэдүүлээ нэг ярилцаад, нэг шийдэл гаргах чиглэл рүү нь ороод ингээд үргэлжилбэл яасан юм бэ гэсэн ийм саналтай байгаа юм. 
Ч.Хүрэлбаатар: Хэлэлцэх эсэхээс өмнө.

Д.Тогтохсүрэн: Тэгвэл хэлэлцэх эсэхээ болно. Тэгээд хэлэлцэх эсэхээсээ өмнө ярьчхаж ч болно. Тэгэх юм бол одоо харин нэг 30 болж байгаа юм уу, хэд болж байгаа юм. 
Ч.Хүрэлбаатар: Одоо яг ний нуугүй хэлэх дээр манай Төсвийн байнгын хорооны гишүүд өглөө над руу мессеж бичиж эхэлж байгаа. Орлого дутуу тавигдсан байна аа гээд энд чинь бас гарч байгаа гишүүн.

Д.Тогтохсүрэн: 14 цаг хүртэл завсарлага аваад, энэ завсарлагын хугацаанд бүгдээрээ нэг ярилцаад тэгээд гарц шийдлээ олоод тэгээд үргэлжилбэл яасан юм бэ гэсэн ийм санал гаргаж байна аа. 
Ч.Хүрэлбаатар: Цахимаар оролцож байгаа гишүүдээс энэ дээр асуулттай гишүүдээ дуусгачихъя.

Батжаргал гишүүн. Батжаргал гишүүн гарчихлаа.

Тэгэхээр одоо Улсын Их Хурал дахь Ардын намын бүлгээс 2 цагийн завсарлага авсан учраас завсарлагыг өгье. 
Завсарлая.

Ч.Хүрэлбаатар: Цахимаар оролцож байгаа гишүүдийн дүрс өг дөө.
Төсвийн байнгын хорооны хуралдааныг үргэлжлүүлье.


           Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай асуудлыг цаашаа үргэлжлүүлээд хэлэлцье. 
Ингээд Монгол Ардын намын бүлэг завсарлага авсан. Энэ завсарлагын талаар бүлгийн дарга Тогтохсүрэн хэлнэ. Тогтохсүрэн даргын микрофоныг өгье.
Д.Тогтохсүрэн: Төсвийн байнгын хорооны гишүүдийнхээ оройн амгаланг айлтгая аа. 
Улсын Их Хурал дахь Монгол Ардын намын бүлэг Төсвийн байнгын хорооны хурлаас завсарлага авсан. Саналуудаа нэгтгэх, зарчмын зөрүүтэй саналууд бэлтгэх, ойлголтуудаа нэгтгэх ийм шаардлага байсан учраас завсарлага авсан. Тэгээд сая 14 цаг гэсэн уучлаарай, 17 цаг хүртэл бас тооцоолол дээр суух ажлууд гараад жаахан хугацаа алдчихлаа. Завсарлага болбол дууссан. Саналуудаа нэгтгэх энэ асуудлууд бол хийгдээд дууссан. Тийм учраас завсарлагын хугацаа дууссан учраас чуулганыг үргэлжлүүлэх саналтай байна аа. Баярлалаа. 
Ч.Хүрэлбаатар: Тогтохсүрэн даргад баярлалаа. Хуулийн төсөлтэй холбогдуулаад асуулт асуух гишүүд бол асуулт асууж хариултаа авч дууслаа. 
Одоо хуулийн төслийн үзэл баримтлалтай холбогдуулан үг хэлэх гишүүд нэрсээ өгье өө. Цахимаар үг хэлэх гишүүд бол алга байна аа. Санал хураалт явуулъя аа. 
Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төслийг үзэл баримтлалын хүрээнд хэлэлцэхийг дэмжье гэсэн томьёоллоор санал хураалт явуулна. 
Санал хураалт явуулахаас өмнө туршилтын санал хураалт явуулъя. Туршилтын санал хураалт, гишүүд саналаа өгөөрэй. 
Заланд байгаа нь гараа өргөчихье, тийм ээ. Баделхан гишүүн, Ганбаатар гишүүн хоёр бол цахимаар.

Эхлээд горимын санал гаргачих уу, би. Танхимд байгаа гишүүд ай падгүй байгаа учраас танхимд байгаа гишүүд гараа өргөж саналаа хураая, хураалтад оролцоно. Цахимаар байгаа гишүүд цахимаар оруулаад. Цахимаар оролцож байгаа гишүүд бас гар өргөх юм байна. Тэгэхээр цахимаар орж байгаа гишүүд дүрсээ өгцгөөгөөрэй. Ингээд санал хураалт явуулна аа. Батжаргал гишүүн машин дотроос орж байх шиг байна. 
Санал хураалт гараа өргөж санал хураалт явуулна. 
Монгол Улсын нэгдсэн төсвийн 2022 оны төсвийн хүрээний мэдэгдэл, 2023-24 оны төсвийн төсөөллийн биш. Горимын саналаараа санал. Гар өргөж санал өгөхөөр санал хураалтад оролцъё оо. Гараа өргөх замаар санал хураалтыг явуулъя аа гэсэн горимын саналыг дэмжье гэдэг томьёоллоор санал хураалт явуулж байна аа. Гишүүд гараа өргөе өө.

Залнаас 100 хувь, цахимаар 100 хувь байна аа. Баярлалаа. Раднаасэд гишүүн, Ганбаатар гишүүд нар орж ирсэн байна. Баярлалаа. 100 хувийн саналаар горимын санал дэмжигдлээ. 
Одоо Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төслийг үзэл баримтлалын хүрээнд хэлэлцэхийг дэмжье гэсэн томьёоллоор санал хураалт явуулъя. Санал хураалт. Цахимаар орж байгаа 4 гишүүн маань бүгдээрээ 100 хувь байна. Танхим 100 хувь. 
Хуулийн төслийг хэлэлцсэн талаар Байнгын хорооноос гаргах санал, дүгнэлтийг нэгдсэн хуралдаанд Улсын Их Хурлын гишүүн Амартүвшин гишүүн танилцуулчих уу. Хүрэлбаатар танилцуулъя.

Эхний асуудал хэлэлцэж дууслаа. 
2 дахь. Коронавируст халдвар ковид 19-ийн цар тахлаас урьдчилан сэргийлэх, тэмцэх, нийгэм, эдийн засагт үзүүлэх нөлөөллийг бууруулах тухай хуульд өөрчлөлт оруулах тухай хуулийн төслийг хэлэлцэж эхэлье ээ. 
Хууль санаачлагчийн илтгэлийг Сангийн сайд Жавхлан танилцуулна аа. Жавхлан сайдыг урьж байна аа. 
Б.Жавхлан: Байнгын хорооны дарга, эрхэм гишүүд ээ, Монгол Улсын Засгийн газраас Монгол Улсын 2022 оны төсвийн тухай хуульд өөрчлөлт оруулах тухай хуулийг дагалдуулан Коронавируст халдварын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай хуулийн төслийг 22 оны 01 дүгээр сарын 28-ны өдөр Улсын Их Хуралд өргөн мэдүүлсэн. Хэдийгээр коронавируст халдварын эсрэг үр дүн бүхий олон вакцин гарч улс орнуудад вакцинжуулалтын аян амжилттай хэрэгжиж байгаа ч мутацад орсон шинэ хувилбаруудын нөлөөгөөр дэлхий нийтэд халдвар авсан хүний тоо эрчимтэй нэмэгдэж 22 оны 01 дүгээр сарын 28-ны байдлаар 370 сая, 1 өдөрт илрэх халдварын тоо 3,6 саяд хүрсэн нь 2021 оны 09 дүгээр сартай харьцуулахад 6 дахин өссөн үзүүлэлт юм аа. Түүнчлэн коронавируст халдварын цар тахлын нийт 13 хувилбарыг Дэлхийн эрүүл мэндийн байгууллага бүртгэснээс хамгийн сүүлийн мутацлагдсан хувилбар болох омикрон нь өмнөх дельта вирусээс халдваржуулах чадвар 1,5 дахин илүү шинээр батлагдсан тохиолдлын 90 гаруй хувийг бүрдүүлж байгаа болон тусгайлан зориулсан вакцин бий болоогүй зэргээс үүдэн цар тахлын үргэлжлэх хугацаа тодорхойгүй хугацаагаар уртсаж дэлхий дахинд эрүүл мэндийн эдийн засгийн тодорхой бус байдал үргэлжлэх төлөвтэй байна аа. Тодорхой бус байдлын үргэлжлэх хугацааг урьдчилан тооцоолох боломжгүй байгаа үед цар тахлын нөлөөллийг бууруулах арга хэмжээг цаг алдалгүй шуурхай зохион байгуулах, төсөв санхүүгийн зохицуулалт хийх эрх мэдлийг Засгийн газруудад хангаж өгдөг туршлага дэлхийн олон оронд байна аа. 
Иймд ард иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх, эрүүл мэндийн тусламж, үйлчилгээ үзүүлэх, хорио цээрийн болон хязгаарлалтын дэглэмд шаардлагатай санхүүжилтийг шийдвэрлэх зорилгоор жилийн батлагдсан төсвийн нийт зардлын хэмжээг нэмэгдүүлэхгүйгээр, төсвийн зарлагад зохицуулалт хийх агуулга бүхий 7.1.2 дахь заалтыг хэрэгжүүлэхдээ өмнө байсан зохицуулалтыг сэргээхээр хуулийн төсөлд тусгасан болно оо. 
Байнгын хорооны дарга, эрхэм гишүүдээ, Засгийн газраас боловсруулж, Улсын Их Хуралд өргөн мэдүүлсэн Коронавируст халдварын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай хуулийн төслийг хэлэлцэн шийдвэрлэж өгөхийг хүсье. Анхаарал тавьсанд баярлалаа. 
Ч.Хүрэлбаатар: Жавхлан сайдад баярлалаа. Ажлын хэсгийн гишүүд бол хэвээрээ. 
Хуулийн төсөлтэй холбогдуулан асуух асуулттай гишүүд нэрсээ өгье. 
Танхимаас байхгүй байна, цахимаар байхгүй байна аа. 
Хуулийн төслийн үзэл баримтлалтай холбогдуулан үг хэлэх гишүүд байна уу? Нэрсээ өгье. Танхимд байхгүй байна. Цахимаар бас алга аа. 
Коронавируст халдвар ковид 19-ийн цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай хуулийн төслийг үзэл баримтлалын хүрээнд дэмжье гэсэн томьёоллоор санал хураалт явуулъя аа. Гараар. 

Санал хураалт. Цахимаар оролцож байгаа гишүүд бүгд дэмжиж байна. 100 хувь. Танхимаас 100 хувь байна аа. Санал хураалт явуулж дууслаа. 
Хуулийн төслийг хэлэлцсэн талаарх Байнгын хорооноос гаргах санал, дүгнэлтийг нэгдсэн хуралдаанд Улсын Их Хурлын гишүүн Хүрэлбаатар танилцуулна аа. 
Гурав дахь асуудал. Монгол улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай хуулийн төслийн хоёр дахь хэлэлцүүлгийг хэлэлцэж эхэлье ээ. 
Ажлын хэсэг бол хэвээрээ. Танилцуулгыг Сангийн сайд Жавхлан танилцуулна аа. Жавхлан сайдыг урьж байна аа. 
Б.Жавхлан: Баярлалаа. Байнгын хорооны дарга, эрхэм гишүүд ээ. Монгол Улсын Засгийн газраас Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай хуулийн төслүүд болон бусад дагалдах хуулийн төслүүдийг 2022 оны 01 дүгээр сарын 28-ны өдөр Улсын Их Хуралд өргөн мэдүүллээ. 
Коронавируст халдварт цар тахлын нөлөөгөөр дэлхий нийт сүүлийн 2жилийн хугацаанд эрүүл мэнд, нийгэм, эдийн засгийн хүндхэн сорилтуудтай нүүр тулж байна аа. Манай улсын хувьд ч эдийн засгийн хүндхэн нөхцөл байдалд санхүү, төсвийн бүхий л боломжит нөөцөө дайчилж, иргэдийнхээ эрүүл мэнд, орлогыг хамгаалах, аж ахуйн нэгжүүдээ дэмжих, эдийн засгаа сэргээх, нийт 6,9 их наяд төгрөгтэй тэнцэх хэмжээний арга хэмжээг цогцоор нь авч хэрэгжүүллээ. 
Монгол Улсын Ерөнхийлөгчөөс ахмад настны тэтгэврийг нэмэгдүүлэхэд чиглэсэн тодорхой шийдлийг дотоод нөөц бололцоогоо дайчлан, яаралтай боловсруулж, үе шаттай авч хэрэгжүүлэн ажиллахыг Монгол Улсын Засгийн газар чиглэл болсонтой холбогдуулан төсвийн тухай хуулийн 34 дүгээр зүйлийн 34.1.4-т заасны дагуу төсвийн тодотголын төслийг боловсрууллаа. 
Тэтгэвэр нэмэгдүүлэхдээ нэгдсэн төсвийн нийт алдагдлын хэмжээгээ өөрчлөхгүйгээр төсвийн эргүүлэн захирагч нарын төсөв хооронд зохицуулалт хийх замаар улсын төсвийн зарлагыг бууруулах, мөн дүнгээр нийгмийн даатгалын тэтгэврийн сангийн тэтгэвэр зарцуулах эрхийг нэмэгдүүлэх замаар шийдвэрлэхээр төлөвлөлөө. 
Байнгын хорооны дарга, эрхэм гишүүд ээ, Өндөр настны тэтгэврийн нэмэгдэлтэй уялдуулан Монгол Улсын Засгийн газраас боловсруулж, Улсын Их хуралд өргөн мэдүүлсэн Монгол Улсын Засгийн газраас Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай хуулийн төслүүд болон бусад дагалдах хуулийн төслүүдийг хэлэлцэн шийдвэрлэж өгөхийг хүсье. Анхаарал тавьсанд баярлалаа.
Ч.Хүрэлбаатар: Жавхлан сайдад баярлалаа. 
Танилцуулгатай холбоотойгоор асуух асуулттай гишүүд нэр өгөхийн өмнө одоо бид нар Монгол Улсын Их Хурлын чуулганы хуралдааны дэгийн тухай хуулийн долдугаар зүйлд заасны дагуу бусад Байнгын хороо, Төсвийн зарлагын хяналтын дэд хороо эрхлэх асуудлынхаа хүрээнд төсвийн тодотголын төслийг хэлэлцээд санал, дүгнэлтээ Төсвийн байнгын хороонд ирүүлсэн байгаа. Санал, дүгнэлтийг бол та бүгдэд бүгдийг нь хүргүүлчихсэн. Бүгдийг нь унших хэрэг байна уу? Хүргүүлсэн танилцсан тооцчихвол яадаг юм, ер нь тэгэх үү. 
Нэгээр нь горимын санал гаргачихъя, тэгэх үү. Уншихгүйгээр бүгдээрээ авчихсан учраас танилцсан гэж үзээд би уншчихъя. Бүгдийг нь. Аюулгүй байдал, гадаад бодлогын байнгын хороо, Байгаль орчин, хүнс хөдөө аж ахуйн байнгын хороо, Боловсрол соёл шинжлэх ухаан, спортын байнгын хороо, Ёс зүй, сахилгын хариуцлагын байнгын хороо, Инновац, цахим бодлогын байнгын хороо, Нийгмийн бодлогын байнгын хороо, Төрийн байгуулалтын байнгын хороо, Үйлдвэржүүлэлтийн бодлогын байнгын хороо, Хууль зүйн байнгын хороо, Эдийн засгийн байнгын хороо, Төсвийн зарлагын хяналтын дэд хороо тус тус санал, дүгнэлтээ Төсвийн байнгын хороонд ирүүлсэн байна аа. 
Нэгэнт танилцуулчихсан учраас энд уншихгүйгээр танилцсан гээд сонссонд тооцоод явчхаж болно оо гэж одоо манай хуулийнхан хэлж байгаа. Энхсайхан болно тийм ээ. 
Тэгвэл горимын санал гаргачхая тэгэх үү би.  Саяын Байнгын хороодын гишүүдийн тарааж өгснийг сонссонд тооцъё гэдэг горимын санал гаргаж байна аа. Гишүүд горимын саналыг дэмжиж өгнө үү. 
Заланд 100, цахим 100-аар дэмжлээ, баярлалаа гишүүддээ. 
Одоо хууль санаачлагч болон төсвийн ерөнхийлөн захирагч нараас асуух асуулттай гишүүд нэрсээ өгье. Пүрэвдорж гишүүн. Би бас асууна аа. Тэмүүлэн гишүүн. Пүрэвдорж гишүүн асуулт асууя. Цахимаар. Пүрэвдорж гишүүний микрофон өгье.

Б.Пүрэвдорж: Тэгэхээр түрүүн Адьшаа гишүүн асууж байсан. Тэгэхээр ер нь бол яг энэ эх үүсвэрээ яаж яаж одоо бий болгох юм. Хамгийн гол нь одоо эх үүсвэргүй энэ хөрөнгө оруулалтаасаа татаад авна гэж яриад байгаа юм. Тэгээд энэ бол бас яг төсвийн тухай хуулийг зөрчих ийм магадлал байна уу, байхгүй байна уу? Тэгээд Монгол Ардын намын бүлэг яг энэ асуудлаар завсарлага авсан. Тэгээд яг яаж томьёолж энэ асуудлаа шийдэхээр шийдэл гаргасан юм бэ? Энэ дээр дараа нь одоо янз бүрийн байдлаар энэ дээр санал өгдөг, санал өгсөн асуудлаараа энэ Улсын Их Хурлын дэгийн тухай, чуулганы тухай хууль хуулийг зөрчсөн. Тэгээд төсвийн тухай хуулийг зөрчсөн ийм одоо зүйл байх юм бол бас дараа нь энэ санал өгсөн Их Хурлын гишүүд бас тодорхой хэмжээгээр асуудалд орно. Тийм учраас яг энэ дээр яг томьёоллын дагуу ямар ямар томьёоллоор яаж яаж хийхээр болсон юм гэдгийг тодорхой хариулж өгнө үү.
Ч.Хүрэлбаатар: Энэ дээр ингэсэн Пүрэвдорж гишүүн түрүүн бас энэ Төсвийн байнгын хороо хуралдаа завсарлага авсан. Бас тодорхой хугацаанд энд хэсэг гишүүд бол ажилласан, Төсвийн байнгын хорооны гишүүд, заланд ирсэн, танхимд ирсэн гишүүд бол оролцож ажилласан. Ингээд 310 тэрбум төгрөгөөр нийгмийн даатгалын санд олгох татаасыг нэмэгдүүлж байгаа юм, дутаад байсан. Тэгэхээр 310 тэрбум төгрөгөөр нийгмийн даатгалын санг нэмж нэмэгдүүлж байгаа юм чинь 310,1 тэрбум төгрөгийг бид нар бусад улсын төсвийн бусад зардлуудаас хасаж байгаа, хасаад нийгмийн даатгалын сан руу шилжүүлсэн байгаа. Тэгээд саналын томьёоллыг бэлдчихсэн танд одоо ингээд өгч байгаа байх. Тэгэхээр 3 төрлийн зардал хасаад орж ирж байна. Дээр нь зарим Байнгын хороодоос гишүүдээс гарсан нэг ийм нэр солих ийм зүйлүүд байгаа. Тэрийгээ оруулсан. Ингээд үндсэндээ төсвийн хэлтсийн хэлэлцүүлэг дээр бэлдээд одоо саналаа бэлдэж дуусгасан байгаа. Тэгэхээр ингэчихээр нөгөө хэлээд байсан хуулийн зөрчлүүд бүгдээрээ арилчихаж байгаа юм. Баярлалаа. Тэмүүлэн гишүүн.

Г.Тэмүүлэн: Тэгэхээр би Улсын Их Хурлаас гаргах гэж байгаа шийдвэр маань төсвийн тухай хуульд нийгмийн даатгал сангийн тухай хуульд өөрчлөлт оруулж байгаа нийт одоо тэтгэврийн доод хэмжээг 500 мянга болгох буюу түүнээс дээшихийг нь болбол 15 хувиар нэмэх гэдэг асуудал маань нэг талдаа тэтгэврийн ялгааг болбол би ихэсгэх гээд байна гэж хараад байгаа юм. Тэтгэврийн ялгаа ихсэх гээд байна аа гээд. Тэгэхээр би зүгээр жишээ болгоод хэлэхэд өнөөдөр жишээ нь одоо юу гэдэг юм 500 мянгаас 15 хувиар тооцохоор одоо 500 мянган төгрөгийн тэтгэвэртэй хүний тэтгэврийг 15 хувиар нэмэгдүүлэхэд 75000 төгрөг болоод байгаа. 1,5 сая төгрөгийн тэтгэвэртэй хүнийг 15 хувиар нэмэхээр 225000 болчхоод байгаа юм. Тэгэхээр нэг талдаа бид бүхний оруулж ирж байгаа энэ бодлогын асуудал маань болбол бага тэтгэвэртэй болоод өндөр тэтгэвэртэй хүмүүс дээр болбол ашигтай тусаад байдаг, дунд нөгөө нэг үндсэн одоо масс болсон гол хүмүүс дээр маань болбол тэтгэврийн нэмэгдэл нь өөрөө бага бууж орж ирээд байгаа юм. Тэгэхээр бид нар үүнийг ер нь нэг одоо жигдлэх ёстой биш үү? Тэтгэвэр олгож байгаа асуудал маань шударга бөгөөд одоо тэнцвэртэй байдлаар болбол олгох ёстой гэж хараад байгаа. 
Өнөөдөр жишээ нь хувиар одоо жишээ нь 15 хувиар нэмээд байхаар болбол өндөр болчхоод байдаг. Тэгэхээр одоо яах вэ бид нар 500 болгох шийдвэр бол гарчихсан. Гэхдээ магадгүй 350-500-ийн хооронд бол өнөөдөр яг тэтгэвэр авч байгаа хүмүүс маань 52 хувьтай байгаад байгаа. Бид нар саяын тэр 350 болоод 500-тай энэ хүмүүсийг бүгдийг нь жигдлээд ингээд нэг тэтгэвэртэй болчхоор 72 хувь нь болбол тэтгэврийн доод хэмжээг авдаг доод тэтгэвэртэй болж хувирах гээд байгаа юм. Тэгэхээр магадгүй нэг 3 дахь гаргалгааг нь чинь гаргаж ирвэл яасан юм бэ гэсэн санаа болбол байгаад байгаа юм. Энэ дээр нийгэм хамгааллын яамны зүгээс тооцож бодож үзсэн үү? Яаж одоо шаталж хийвэл зөв юм биш үү? Магадгүй 500 мянга хүртэлхийг нь болбол 500 мянга хүргэнэ ээ. Ингээд цааш юу гэдэг юм, 400-аас гэдэг юм уу 450-аас … /минут дуусав/

Ч.Хүрэлбаатар: Ариунзаяа сайд үндсэндээ ойлгочихсон байх тийм ээ. Асуултад хариулъя ажлын хэсгийн 1 дүгээр микрофон. 
А.Ариунзаяа: Тэмүүлэн гишүүний асуултад хариулъя аа. Ер нь болбол урьд өмнө яг иймэрхүү байдлаар тэтгэвэр авагчдын тэтгэврийг болбол нэмэгдүүлж байсан түүхтэй. 15 оны 02 сар, 16 оны 05 сар, 18 оны 01 сар, 19 оны 01 сар, 20 оны 01 сард бүрэн тэтгэврийн хэмжээг бага зэрэг нэмэгдүүлж, хувь тэнцүүлсэн тэтгэврийн хэмжээг бага зэрэг нэмэгдүүлж, тэгээд дээшээгээ болбол нэг 20, 30 мянган төгрөгийг болбол одоо бас нэмэгдүүлж байсан ийм л түүхтэй байгаад байгаа юм. Тэгээд энэ нь өөрөө ямар бас их уршигтай байгаад байна вэ гэхээр уг нь болбол угтаа тухайн хүний тэтгэврийг үнэ цэнийг нь жил болгон хадгалаад үлдэхийн тулд инфляцын түвшинтэй уялдуулж жил болгон нэмэгдүүлээд явах учиртай юм. Гэтэл энэ маань өөрөө хийгдэхгүй яг л одоо дээд түвшинд нь маш багаар нэмэгдүүлээд, эсвэл бүр огт бас нэмэгдүүлэхгүй бусад одоо бага тэтгэвэр дээр нь ихээр нэмэгдүүлээд байгаа нь өөрөө эсрэгээрээ яг тэтгэврийн одоо үнэ цэнийг нь болбол бууруулж байдаг инфляцад идэгдүүлсэн ийм одоо бодлого хэрэгжиж явжээ. 
Ер нь болбол Засгийн газрын үйл ажиллагааны хөтөлбөр, Монгол Ардын намын хөтөлбөр зэрэг одоо бүхий л энэ бичиг баримтуудад инфляцын түвшинтэй уялдуулан жил болгон тэтгэврийг нэмэгдүүлнэ ээ гэсэн ийм зорилтыг бол дэвшүүлдэг. Тухайн одоо өндөр тэтгэвэр тогтоолгосон иргэдийн хувьд цалин хөлснөөсөө яг тэр хэлбэрээрээ өндөр одоо хувь нь болбол адилхан болов чиг яг одоо өндөр цалинтай байгаа болбол өндөр хэмжээгээр хувь шимтгэлээ төлж байдаг ийм зарчимтай нийгмийн даатгалын сан маань өөрөө ийм зарчимтай байдаг. Тэгэхээр яг нэмэгдүүлэх болохоороо 1 төгрөг ч одоо инфляцтай адилхан идэгдэнэ, 100 төгрөг ч инфляцтай адилхан идэгдэнэ ээ гэдэг агуулгаар ер нь болбол яг тэгш 15 хувиар одоо бүгдийг нь нэмэгдүүлэх нь зүйтэй гэдэг бодлогыг Засгийн газрын зүгээс дэвшүүлсэн. Гэхдээ яах вэ, мэдээж энэ дотор … /минут дуусав/

Ч.Хүрэлбаатар: Гүйцээж хариулах уу, үгүй юу. Тодруулахгүй юу. Надад бол асуулт байгаа. Гэхдээ үүнийг бол зүгээр юунд олон нийт маш олон хэмжээний асуулт ирүүлээд байгаа учраас асууж байгаа юм. Тэгэхээр хар аа, яг Ариунзаяа сайд та яг Ариунзаяа сайдын микрофоныг өгчих хэрэгтэй. Та яг тодорхой тоо тоо хэлээд явчихмаар байна. Засгийн газрын өргөн мэдүүлсэн энэ тэтгэвэр нэмэх арга хэмжээгээр хувь тэнцүүлсэн тэтгэврийн доод хэмжээ бол одоо 300 мянган төгрөг байгаа. Та бүгдийн гаргасан шийдвэрээр хувь тэнцүүлсэн тэтгэврийн доод хэмжээ яг хэд болж байгаа вэ? Нэг.

Хоёрдугаарт нь энэ 300 мянга хувь тэнцүүлсэн тэтгэврийн доод хэмжээгээр тэтгэвэр авдаг хүмүүсийн тоо хэд байдаг юм. 300 мянган төгрөгийн тэтгэвэр авдаг хүн хэд байгаа вэ? Энэ дээр л асууж байгаа юм. Дараа нь би та нар зүгээр тоо тоогоор хэлчих за юу. Олон нуршилт хэрэггүй. Тэгээд би цааш үргэлжлүүлээд асуугаад байя. 
А.Ариунзаяа: Хүрэлбаатар гишүүний асуултад хариулъя. Бүрэн тэтгэврийн хэмжээг бол бүрэн тэтгэврээр 385000 хүн бүрэн тэтгэвэр авч байгаа.

Ч.Хүрэлбаатар: Ариунзаяа сайд аа. Миний асуултад хариулаадах. 
А.Ариунзаяа: Хувь тэнцүүлсэн тэтгэврийн хамгийн бага буюу 300 мянган
Ч.Хүрэлбаатар: Дахиад эхэл.

А.Ариунзаяа: Хүрэлбаатар гишүүний асуултад хариулъя аа. 
Ч.Хүрэлбаатар: Хувь тэнцүүлсэн тэтгэврийн доод хэмжээ 300 мянгаар хэдэн хүн тэтгэвэр авч байгаа юм. 
А.Ариунзаяа: Хүрэлбаатар гишүүний асуултад хариулъя аа. Хувь тэнцүүлсэн тэтгэврийн доод хэмжээ буюу 300 мянган төгрөгөөр 72333 иргэн тэтгэвэр авч байна аа. 
Ч.Хүрэлбаатар: Баярлалаа. Та бүгдийн өргөн мэдүүлсэн энэ тэтгэвэр нэмэх хувилбараар хувь тэнцүүлсэн тэтгэврийн доод хэмжээ бол 300 мянган төгрөг. Одоо хэдэн мянган төгрөг болох юм. 
А.Ариунзаяа: Бидний өргөн барьсан хувилбараар 300 мянган төгрөг нь 400 мянган төгрөг болно оо. 
Ч.Хүрэлбаатар: Баярлалаа. Бүрэн тэтгэврийн доод хэмжээ бол 2020 оны 02 дугаар сараас 350 мянган төгрөг болсон. 350 мянган төгрөгийн тэтгэвэр авдаг хүн яг Монгол Улсад хэд байгаа юм. 
А.Ариунзаяа: Бүрэн тэтгэврээр нь тооцох юм болбол 350 мянган төгрөг бүрэн тэтгэврийн доод хэмжээгээр 199919 хүн бүрэн тэтгэврийн доод хэмжээгээр авч байна аа. 
Ч.Хүрэлбаатар: Үндсэндээ 200 мянган хүн гэж ойлгож болох юм байна шүү дээ. Бүрэн тэтгэврийн доод хэмжээ одоо 350 мянгыг та бүгд Засгийн газрын өргөн мэдээлснээр одоо хэдэн мянган төгрөг болж хувирах юм. 
А.Ариунзаяа: Бидний өргөн мэдүүлснээр бүрэн тэтгэврийн доод хэмжээ 350 мянган төгрөг, 500 мянган төгрөгт хүрнэ ээ.
Ч.Хүрэлбаатар: 500 мянга. Ингэхээр хувь тэнцүүлсэн доод хэмжээ нь 300 байж байгаад 400 мянга болж байна. Бүрэн тэтгэврийн доод хэмжээ нь 350 мянга байж байгаад 500 мянга болж байгаа шүү гэдгийг бол одоо энэ олон нийт маш тодорхой хэлэх хэрэгтэй байна гэдгийг л үүнийг. 
Хоёрдугаарт нь 501 мянган төгрөгийн тэтгэвэр авдаг хүн тэтгэвэр нь хэд болох юм, хэдээр нэмэгдэх юм. 
А.Ариунзаяа: 501 мянган төгрөг тэтгэвэр авдаг хүн 15 хувиар нэмэгдүүлээд 575000 төгрөг. 
Ч.Хүрэлбаатар: Өөрөөр хэлбэл 75 мянгаар нэмэгдэх нь байна шүү дээ. 
А.Ариунзаяа: Тэгнэ.
Ч.Хүрэлбаатар: Сая таван зуун мянган төгрөгийн тэтгэвэр авдаг хүний тэтгэвэр хэдээр нэмэгдэх юм. Тэгээд хэд болох юм. 
А.Ариунзаяа: 225000 төгрөгөөр 
Ч.Хүрэлбаатар: 15 хувиар нэмэгдээд
А.Ариунзаяа: 15 хувиар нэмэгдээд 225000 төгрөгөөр нэмэгдэнэ

Ч.Хүрэлбаатар: 500 мянгаас дээшээ бол бүх хүнийх 15 хувиар нэмэгдээд явах нь ээ. Тэгэхээр 501 мянган төгрөгийн тэтгэвэр авдаг хүнийх бол 15 хувиар буюу 75 мянган төгрөгөөр нэмэгдэх нь байна. Сая таван зуун мянган төгрөгийн тэтгэвэр авдаг хүнийх 225000 төгрөг болох нь ээ гэж ойлгож болох нь ээ дээ? 
А.Ариунзаяа: Тэгнэ ээ. 
Ч.Хүрэлбаатар: Үүнийгээ сайн, 430 мянган төгрөгийн тэтгэвэр авдаг хүн хэд болж байгаа вэ? 
А.Ариунзаяа: 430 уу

Ч.Хүрэлбаатар: 430 мянган төгрөгийн тэтгэвэр авч байгаа хүнийх бол 500 болно биз дээ. 
А.Ариунзаяа: Тэгнэ. 500 болно. 
Ч.Хүрэлбаатар: Тэгэхээр 500 мянгаас доошоо тэтгэвэр авч байгаа бүх хүнийх 500 мянга болно оо гэж ойлгож болох уу? 
А.Ариунзаяа: 500 мянган төгрөгөөс доошоогоо тэтгэвэр авч байгаа хүмүүс дээр нэгдүгээрт 15 хувиар нэмэгдүүлнэ. 15 хувиар нэмэгдүүлээд 500-д хүрэхгүй байгаа хүмүүсийг автоматаар дээшээгээ 500 руу татна аа гэсэн үг. Угтаа болбол 435 мянган төгрөгөөс дээш авч байгаа хүмүүс дээр 15 хувийн нэмэгдэл хүрэхгүй, одоо жишээлбэл 499 мянган төгрөг авдаг болбол 1000 төгрөг нэмэх гээд байгаа юм шиг ойлгогдоод байна шүү дээ тийм ээ. Тэгэхээр тийм биш. 435-аас дээшээгээ тэтгэвэр авч байгаа хүмүүс дээр 15 хувь нь бүрэн гүйцэд бодогдоно оо гэдэг чинь жишээлбэл 499000 төгрөг авдаг болбол үүний 15 хувь нь 74 мянга, 573 мянган төгрөг авна аа гэсэн. 
Ч.Хүрэлбаатар: Тэгэхээр ингэж ойлгож болох уу? 498 мянган төгрөгийн тэтгэвэр авч байгаа хүний тэтгэврийг сая Ариунзаяа сайд та 15 хувиар нэмэгдэнэ гээд хэлчхэв үү дээ. 
А.Ариунзаяа: Тэгсэн. 499000 төгрөгийн тэтгэвэр авдаг хүн 15 хувиар нэмэгдүүлээд 74 мянган төгрөг нэмэлтээр авна аа гэсэн үг. 
Ч.Хүрэлбаатар: Нэмэлтээр авна аа гэсэн үг тийм ээ. Яагаад вэ гэхээр ийм төрлийн асуултууд над руу бараг их ирж байгаа. Маш их олон ирээд байгаа юм. Тийм учраас би нэг бүрчлэн энэ дээр ойлгомжтой байх зүгээс асуулт асууж байгаа юм шүү гэдгийг би хэлье ээ, асуулт асууж, миний хувьд бол асуулт дууслаа. 
Асуулт асууж, хариулт авлаа. Одоо энэ чинь үг хэлэхгүй шүү дээ. Шууд санал явдаг тийм ээ, үг байхгүй. 
Одоо 2022 оны төсвийн тодотголын төсөлтэй холбогдуулан урьдчилан бичгээр томьёолж ирүүлсэн зарчмын зөрүүтэй саналуудыг бас танилцуулъя. 
Боловсрол, соёл, шинжлэх ухаан, спортын байнгын хорооноос 1 зарчмын зөрүүтэй санал ирсэн. Нийгмийн бодлогын байнгын хорооноос 3 зарчмын зөрүүтэй санал ирсэн. Төсвийн байнгын хорооны гишүүдээс 6 санал ирсэн гээд нийтдээ 10 санал байгаа. 
Ингээд санал хураалтыг нэг бүрчлэн уншиж танилцуулна аа. 
Эхний санал. Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол.

Нэг.Эхний санал. Зардал нэмэгдүүлэх саналыг, зардал бууруулах саналтай хамтатган гаргах санал.

1.Нийгмийн даатгалын сангаас олгох өндөр насны тэтгэврийг 2022 оны 02 дугаар сарын 01-ний өдрөөс эхлэн нэмэгдүүлэх зорилгоор Хөдөлмөр, нийгмийн хамгааллын сайдын 2022 оны төсвийн Нийгмийн даатгалын санд олгох татаасыг 310.1 тэрбум төгрөгөөр нэмэгдүүлэх, энэ санхүүжилтийг дараах зардлуудыг бууруулах замаар эх үүсвэр гарган санхүүжүүлэх. Үүнд:

1.1.Эрүүл мэнд, Онцгой байдлын салбар, халамж, тэтгэвэр, тэтгэмж, цалин хөлс, зээлийн хүүгийн төлбөрөөс бусад бүх зардлыг 15.4 хувиар бууруулахтай холбогдуулан 217.1 тэрбум төгрөгөөр урсгал зардлыг бууруулах;

1.2.Улсын төсвөөс санхүүжин хэрэгжих хөрөнгө оруулалтын төсөл, арга хэмжээний 2022 онд санхүүжих дүнг саналын томьёоллын хавсралт 1-д тусгагдсанаар буюу нийт 63.0 тэрбум төгрөгөөр бууруулах;

1.3.Гадаад зээл, тусламжаар санхүүжих төсөл, арга хэмжээний санхүүжилтийг дараа онуудад үргэлжлүүлэн хийхээр тооцож, уг санхүүжилтийг 30.0 тэрбум төгрөгөөр бууруулах. Санал гаргасан Улсын Их Хурлын гишүүн Хүрэлбаатар, Амартүвшин, Тогтохсүрэн, Чойжилсүрэн, Тэмүүлэн гэсэн байна аа. 
Өөрөөр хэлбэл, 300 тэрбум дутаад байсан 310 тэрбум төгрөгөө энэ гурваар гаргаж авч байгаа юм. 
Санал хураалт явуулъя. Дэмжиж байгаа гишүүд гараа өргөе өө.
Зал 100 хувь, цахим 100 хувийн саналаар санал дэмжигдлээ.
2 дахь санал. Дүнд нөлөөлөхгүйгээр Төсвийн байнгын хорооны гишүүдээс гаргасан бол бусад Байнгын хорооноос ирүүлсэн санал.

1. Төслийн 1 дүгээр хавсралтын XII.2.25-д тусгагдсан “Нийтийн эзэмшлийн орон сууцны гадна фасадны засвар /Улаанбаатар, Баянзүрх дүүрэг, 3 дугаар хороо, 1, 2, 51 дүгээр байр, хэрэгжих хугацаа 2022-2023 он, төсөвт өртөг 1,100.0 сая төгрөг, 2022 онд санхүүжих дүн 650.0 сая төгрөг” гэсэн төсөл, арга хэмжээг төслөөс хасаж, төслийн 1 дүгээр хавсралтын XII.2.26-д тусгагдсан “Нийтийн эзэмшлийн орон сууцны гадна фасадны засвар /Улаанбаатар, Баянзүрх дүүрэг, 7 дугаар хороо, 2, 30, 31 дүгээр байр, хэрэгжих хугацаа 2022-2023 он, төсөвт өртөг 1,000.0 сая төгрөг, 2022 онд санхүүжих дүн 600.0 сая төгрөг” гэсэн төсөл, арга хэмжээний төсөвт өртгийг 2,100.0 сая төгрөг, 2022 онд санхүүжих дүнг 1,250.0 сая төгрөг болгон дүнд нөлөөлөхгүй өөрчлөлт хийх гээд 2-ыг нэгтгээд 1 болгосон байна. Санал гаргасан Улсын Их Хурлын гишүүн Булгантуяа гэсэн байна.
Санал хураалт явуулъя. Дэмжье гэдэг санал хураалт явуулъя.

100 хувийн саналаар санал дэмжигдэж байна.

2. Төслийн 1 дүгээр хавсралтын XYIII.1.39-д тусгагдсан “Хөдөөгийн алслагдсан 5 багийн төвийн 30-45 кВт - нарны цахилгаан станц /Архангай, Тариат сум, Алтаад, Мөрөн баг, Өндөр-Улаан сум, Азарга баг, Ихтамир сум, Бугат, Хөхнуур баг, Жаргалант сум, Хоолт баг/, хэрэгжих хугацаа 2022-2022 он, төсөвт өртөг 500.0 сая төгрөг, 2022 онд санхүүжих дүн 500.0 сая төгрөг” гэсэн төсөл, арга хэмжээний нэрээс “, Мөрөн” гэснийг хасах. Санал гаргасан Улсын Их Хурлын гишүүн Тэмүүлэн.
Дэмжье гэсэн санал хураалт явуулъя. Танхим 100 хувь, Батжаргал гишүүн ээ, саналаа өгөөрэй. Дэмжигдлээ.

3.Төслийн 1 дүгээр хавсралтын XYII.3.8-д тусгагдсан “Загвар хоршоод, орон нутгийн хөгжлийг дэмжих тоног төхөөрөмж /Увс/, хэрэгжих хугацаа 2022-2024 он, төсөвт өртөг 3,000.0 сая төгрөг, 2022 онд санхүүжих дүн 1,090.0 сая төгрөг” гэсэн төсөл, арга хэмжээний нэрийн “тоног төхөөрөмж” гэснийг “барилга” гэж өөрчлөх. Санал гаргасан Улсын Их Хурлын гишүүн Чойжилсүрэн.

Цахимаар оролцож байгаа гишүүд бүгд дэмжиж байна. Танхим дэмжиж байна. Санал дэмжигдлээ.
Төслийн 1 дүгээр хавсралтын XIII.1.3.31-д тусгагдсан “Ерөнхий боловсролын сургуулийн физикийн лабораторийн тоног төхөөрөмж /Сэлэнгэ/” гэсэн төсөл, арга хэмжээний “физикийн” гэснийг “физик, хими, технологийн” гэж өөрчлөх. Санал гаргасан Улсын Их Хурлын гишүүн Ундрам. Боловсрол, соёл, шинжлэх ухаан, спортын байнгын хорооны дэмжсэн санал байна.
Дэмжье гэсэн санал хураалт явуулъя. 100 хувь дэмжигдлээ.

5. Төслийн 1 дүгээр хавсралтын XII.1.94-д тусгагдсан “Ард Аюушийн өргөн чөлөөний гэрэлтүүлэг /Улаанбаатар, Баянгол дүүрэг, 13-р хороо/, хэрэгжих хугацаа 2022-2022 он, төсөвт өртөг 520.0 сая төгрөг, 2022 онд санхүүжих дүн 520.0 сая төгрөг” гэсэн төсөл, арга хэмжээний “13 дугаар хороо” гэснийг хасах. Санал гаргасан Улсын Их Хурлын гишүүн Одонтуяа. Нийгмийн бодлогын байнгын хороо дэмжсэн санал байна. 

Дэмжье гэсэн санал хураалт явуулъя. 100 хувь дэмжиж байна. Цахим 100 хувь санал дэмжигдэж байна.
 Төслийн 1 дүгээр хавсралтын XII.2.29-д тусгагдсан “Нийтийн эзэмшлийн орон сууцны засвар /Улаанбаатар, Баянгол дүүрэг, 1 дүгээр хороо, 47/1 дүгээр байр, 4 дүгээр хороо, 4, 5, 6, 7 дугаар байр/, хэрэгжих хугацаа 2022-2022 он, төсөвт өртөг 500.0 сая төгрөг, 2022 онд санхүүжих дүн 500.0 сая төгрөг” гэсэн төсөл, арга хэмжээний “1 дүгээр хороо, 47/1 дүгээр байр, 4 дүгээр хороо, 4, 5, 6, 7 дугаар байр” гэснийг “4 дүгээр хороо 05, 06, 07 дугаар байр, 5-р хороо Эрэл 47/1, 47/2, 47/3-р байр, 17-р хороо Ганти 40-р байр, Ганти 40B байр” гэж өөрчлөх. Санал гаргасан Улсын Их Хурлын гишүүн Одонтуяа. Нийгмийн бодлогын байнгын хороо дэмжсэн санал байна. 

Дэмжье гэдэг санал хураалт явуулъя. Зал 100, цахим 100 дэмжиж байна.

Төслийн 1 дүгээр хавсралтын XII.1.109-д тусгагдсан “Иргэдэд зориулсан ногоон орчин, тохижилт /Улаанбаатар, Баянгол дүүрэг, 6 дугаар хороо/, хэрэгжих хугацаа 2022-2023 он, төсөвт өртөг 1,000.0 сая төгрөг, 2022 онд санхүүжих дүн 680.0 сая төгрөг” гэсэн төсөл, арга хэмжээний “6 дугаар хороо” гэснийг хасах. Санал гаргасан Улсын Их Хурлын гишүүн Одонтуяа. Нийгмийн бодлогын байнгын хороо дэмжсэн байна.

Санал хураалт явуулъя. Зал 100, цахим 100, 100 хувийн саналаар дэмжигдэж байна.
8. Төслийн 1 дүгээр хавсралтын XY.1.1.57-д тусгагдсан “Хэнтий аймгийн Норовлин сумаас Дорнод аймгийн Баян-Уул сум чиглэлийн хатуу хучилттай авто зам, 71 км /Хэнтий, Норовлин сум, Дорнод, Баян-Уул сум/” гэсэн төсөл, арга хэмжээний “71 км” гэснийг “68.3 км” гэж өөрчлөх. Санал гаргасан Улсын Их Хурлын гишүүн Б.Бат-Эрдэнэ гэсэн байна. 
Дэмжье гэдэг саналын томьёоллоор санал хураалт явуулъя. Зал 100, цахим 100 хувийн саналаар дэмжигдэж байна.
3.Бусад санал. 

2.Төсөлд тусгагдсан урсгал болон хөрөнгийн зардалд өөрчлөлт оруулахаар гаргасан саналын томьёололтой уялдуулан улсын төсөв болон Нийгмийн даатгалын сангийн төсөв, төсвийн ерөнхийлөн захирагч нарын төсөвт хийгдэх өөрчлөлт, хуулийн төслийн дугаарлалт, эдийн засгийн ангилал, хэрэгжих хугацаа, төсвийн ерөнхийлөн захирагч хооронд холбогдох өөрчлөлтийг тусгах. Санал гаргасан Улсын Их Хурлын гишүүн Хүрэлбаатар, Амартүвшин, Тогтохсүрэн, Чойжилсүрэн, Тэмүүлэн гэсэн байна.

Санал хураалт. Зал 100, цахим 100 хувийн саналаар санал дэмжигдэж байна.
2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай хуулийн төслүүдийн 2 дахь хэлэлцүүлгийг хийсэн талаарх Байнгын хорооноос гарах санал.

Санал хураалт явуулж дууслаа.
Монгол 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай хуулийн төслүүдийн 2 дахь хэлэлцүүлгийг хийсэн талаар Байнгын хорооноос гарах санал, дүгнэлтийг Улсын Их Хурлын гишүүн Хүрэлбаатар нэгдсэн хуралдаанд танилцуулна.
Монгол Улсын 2022 оны төсвийн тодотголын төслийн 2 дахь хэлэлцүүлгийг хэлэлцэж дууслаа.

Төсвийн байнгын хорооны хуралдаанаар хэлэлцэх асуудал дууссан тул хуралдаан хаасныг мэдэгдье.

Хуралдаанд тэвчээртэй оролцсон гишүүддээ, хүрэлцэж ирж оролцож гишүүддээ талархлаа.

Ажлын хэсгийнхэнд баярлалаа.
ДУУНЫ БИЧЛЭГЭЭС ХУРАЛДААНЫ

ДЭЛГЭРЭНГҮЙ ТЭМДЭГЛЭЛ БУУЛГАЖ,

ХЯНАСАН: ШИНЖЭЭЧ

